
ÅRSMELDING 2005 – FØREORD  UNIVERSITETET I TROMSØ 

Føreord 

Den høge aktiviteten på alle område av verksemda ved Universitetet heldt fram i 2005. 
Det vart registrert fleire studentar, uteksaminert fleire kandidatar og avlagd fleire studie-
poeng enn i åra før. Talet på vitskaplege publikasjonar og omfanget av finansiering frå 
EU auka, medan det vart avlagd nokre færre doktorgrader enn i toppåret 2004. Elles er 
resultata om lag som året før, og tala som viser omfanget av den primære verksemda, går 
fram av kapitla som følgjer. 

Universitetet held fram med satsinga på å utvikla fleire forskingsmiljø til å vere på topp 
internasjonalt. Mellom anna vart det i 2005 å skipa to nye forskarskolar – ved Universite-
tet er det no fem forskarskolar og eitt senter for framifrå forsking (SFF). Våren 2006 vart 
det oppretta eitt senter for forskingsdriven innovasjon (SFI) ved Universitetet i Tromsø. 
Universitetet er òg forskingspartnar i to andre SFI – eitt ved Universitetssykehuset Nord-
Norge, og der leiaren er frå Universitetet, og eitt ved FAST asa. 

Ein lekk i satsinga på at Universitetet skal verta ein sterkare aktør innan forskingsbasert 
innovasjon har vore å etablera selskapet TTO Nord AS. Dette har ein gjort saman med 
m.a. Universitetssykehuset Nord-Norge og Norut Gruppen, og selskapet skal vere ei 
serviceeining for kommersialisering av forskingsresultat frå tilsette ved desse institusjona-
ne.  

Arbeidet med kvalitetsreforma vart ført vidare i 2005, og om hausten vart kvalitetssik-
ringssystemet for utdanning ved Universitetet evaluert av Nasjonalt organ for kvalitet i 
utdanningen (NOKUT). Systemet vart godkjend av styret i NOKUT våren 2006. 

Universitetet gjorde i 2005 ferdig arbeidet med å gå gjennom strukturen på organiser-
inga, styringa og leiinga av institusjonen. Styrking av den faglege leiinga har stått sentralt i 
dette arbeidet. Styringsordninga ved fakulteta er ført vidare med delt leiing, medan det 
ved institutta er innført udelt leiing med instituttleiarar tilsette på åremål. 

Regjeringa si politikk for satsing på nordområda vart presentert i talen utanriksministe-
ren heldt på Universitetet i Tromsø 10. november 2005, og rektor Jarle Aarbakke vart 
kort tid etter oppnemnd som leiar av regjeringa si ekspertgruppe for nordområda med 
mandat å gi innspel til utforminga av den kunnskapsbaserte nordområdepolitikken og 
innhaldet i Barents 2020. 

Den siste større eininga flytta inn i Teorifagbygget på campusen til Universitetet i 2005. 
Universitetet er ved dette mykje nærare målet om ei samling av verksemda i Breivika. 
Universitetet er òg i gang med å planleggje ei utviding av Medisin- og helsefagbygget 
(MH-II). Dette vil m.a. gje rom for delar av medisinar- og tannlækjarutdanningene. 

1. Verksemda ved Universitetet i Tromsø 

Forsking og undervisning – hovudtal 
Universitetet i Tromsø har i dag fagtilbod i farmasi, fiskerifag, humanistiske fag, jus, me-
disin, odontologi, psykologi, realfag og samfunnsfag.  

Hausten 2005 var det registrert 6651 studentar1 ved Universitetet. Av desse er 57 % 
kvinner. Ni prosent kjem frå utlandet. Samanlikna med hausten 2004 er det ein auke i det 
totale studenttalet med 352, eller om lag 6 %.  

I 2005 vart det ferdig utdanna 317 kandidatar med mastergrad og 165 profesjonskandi-
datar. Til saman er dette ein auke på om lag 4 % frå 2004. I samband med omlegginga av 
strukturen på studia dei siste åra er det no fleire av profesjonsutdanningane som er lagde 
opp som 5-årige integrerte mastergradsstudium. Talet på profesjonskandidatar har difor 
gått noko ned. Det vart òg avlagt 60 doktorgradar, som er ein nedgang frå 2004, då Uni-
versitetet hadde det høgste talet doktorgradar nokosinne. 

Talet på avlagte studiepoeng2 i 2005 var 3830, som er ein auke på om lag 3 % frå 2004. 
Det vart registrert 881 vitskaplege publikasjonar i 2005, med 666 publikasjonspoeng, i 

det nye felles systemet Frida. Dette er ein monaleg auke frå året før, men årsaka til auken 
er truleg for lågt tal i 2004 som var det fyrste året dette systemet vart brukt. 

Løyvinga frå Noregs forskingsråd er om lag uendra frå året før, medan finansiering frå 
EU har auka. Dette gjeld serleg midlar frå rammeprogram for forsking som har auka med 
innpå 80 % og er om lag 10 mill. kr i 2005. 

Omsetnad, årsverk og organisering 
Omsetnaden for Universitetet var i 2005 dryge 1,5 milliardar kroner. Av dette utgjorde 
løyvingane frå Utdannings- og forskingsdepartementet og andre departement om lag 
1,16 milliardar kroner, medan inntekter frå oppdrags- og bidragsverksemda, medrekna 
midlar frå Noregs forskingsråd, utgjorde ca. 330 mill. kroner. Salsinntekter og andre inn-
tekter var i overkant av 60 millionar. Dei samla driftsinntektene auka med 81 mill. kroner 
frå 2004 til 2005.  

Det samla talet på årsverk ved Universitetet har auka frå 1424 i 1998 til 1828 i 2005. 
Om lag 1000 er tilsette i vitskaplege stillingar, og delen vitskaplege stillingar har i denne 
perioden vore nokså stabil på om lag 54 %. Delen administrative stillingar har gått ned frå 
ca. 26 % til ca. 24 %, medan tekniske stillingar har auka frå om lag 14 % til om lag 16 %. 
Stillingar for drift av bygningar m.m. har vore uendra med ca. 5 % i perioden. Den grup-
pa som relativt sett har auka mest, er rekrutteringsstillingane (stipendiat- og postdoktor-
stillingar) som har gått opp frå om lag 13 % i 1998 til 18 % i 2005. 

                                                      
1 Talet på studentar og privatistar som er registrert, medrekna eksternt finansierte studentar og 

personar på doktorgradsprogramma. 
2 60-studiepoengseiningar. Gjeld både eigenfinansierte og eksternt finansierte studiepoeng. Dok-

torgradsnivå er ikkje medrekna. 

Talet på kvinner var i perioden 1998–2004 nokså stabilt på om lag 45 %, men auka i 
2005 til 47 %. Denne auken ser ein som resultat av det arbeidet Universitetet har gjort 
gjennom ei rad år for å få fleire kvinner i vitskaplege stillingar. I denne gruppa sett under 
eitt har talet på kvinner auka frå om lag 33 % i 1998 til om lag 39 % i 2005. Det er like 
fullt ein markert lågare del kvinner i dei høgast kvalifiserte stillingsgruppene – det var i 
2005 53 % kvinner mellom stipendiatane, 39 % mellom fyrsteamanuensane og 15 % mel-
lom professorane. Universitetet vil difor halde fram med det målretta arbeidet for å få 
fleire kvinner i vitskaplege stillingar, spesielt i professorat. Det gjer ein mellom anna gjen-
nom å setje av midlar til ekstra forskingstermin og til spesielle driftsmidlar til kvinnelege 
fyrsteamanuensar for å fremje moglegheitene deira til å kvalifisere seg for toppstillingar. 
Fagmiljø som kallar kvinner til professor II-stillingar, får òg løyvd ekstra midlar som eit 
økonomisk insentiv for å auke talet på kvinner i slike stillingar.  

 
Universitetet er organisert i 6 fakultet, dessutan Tromsø museum og Universitetsbibliote-
ket. I tillegg er det fleire senter direkte underlagt universitetsstyret. Sentra koordinerer og 
profilerer forskingsaktivitet eller undervisning innafor bestemte område. Organisasjons-
kart er vist på neste side. 

Universitetet gjorde i 2005 ferdig arbeidet med å gå gjennom strukturen på organiser-
inga, styringa og leiinga av institusjonen. Styrking av den faglege leiinga har stått sentralt i 
dette arbeidet. Styringsordninga ved fakulteta er ført vidare med delt leiing, medan det 
ved institutta er innført udelt leiing med instituttleiarar tilsette på åremål. Universitetet har 
også på andre måtar arbeidd med å utvikle verksemdsstyringa vidare. Organisasjonsmo-
dellen til Universitetet legg vel til rette for høg grad av fagleg fridom og ansvar for fakul-
teta. Fleksibilitet, evne til omstilling og vilje til samarbeid og effektiv samordning mellom 
einingane vil òg vere viktige faktorar for at organisasjonsmodellen som er valt, skal funge-
re godt i praksis. Fakulteta har fått eit større ansvar for eiga verksemd, men òg eit større 
medansvar for heilskapen. 

 
Universitetet er i hovudsak lokalisert i Breivika på Tromsøya. Det nye Teorifagbygget 
stod ferdig i 2004, og meir av verksemda flytta då til campus i Breivika. Dette gjeld Insti-
tutt for psykologi, Institutt for filosofi og sentra under styret. Institutt for fysikk og 

Samla tal på årsverk ved Universitetet i Tromsø

Tromsø museum er lokalisert utafor universitetscampus. Utafor Tromsø har Universitetet 
fleire feltstasjonar, m.a. på Svalbard. Senter for samisk helseforsking ved Det medisinske 
fakultet er lokalisert i Karasjok.   

 
 

Organisasjonskart 2005         . 
 

Samarbeidspartnarar 
Mellom dei viktigaste samarbeidspartnarane for Universitetet i Tromsø er Norut Gruppen 
AS, med Norsk Institutt for Fiskeri- og Havbruksforsking AS (Fiskeriforsking), Norut Informa-
sjonsteknologi AS, Norut Samfunnsforsking AS og NorInnova AS som dei mest sentrale dotter-
selskapa. Universitetet har ein eigardel på 54 % i selskapet. Universitetet har ein jamn 
dialog om å utvikle Norut Gruppen vidare for å bli betre tilpassa behova som Universite-
tet har. I 2005 har Universitetet i Tromsø, saman med Universitetssykehuset Nord-Norge 
(UNN) og Norut Gruppen AS etablert eit felles selskap for overføring av teknologi, TTO 
Nord AS. Selskapet skal vere eit ressurs- og kompetansesenter for kommersialisering av 
FoU-resultat i Nord-Noreg. 

Universitetet er aktivt med i EISCAT-samarbeidet og driv forskingsstasjonen på Ram-
fjordmoen utafor Tromsø for EISCAT-organisasjonen1.  

Ved sida av desse institusjonane er Universitetssykehuset Nord-Norge (UNN) og Polarmiljø-
senteret – med m.a. Norsk Polarinstitutt, Akvaplan-niva AS, Norsk institutt for naturforsking 
                                                      
1 EISCAT-organisasjonen (The EISCAT Scientific Association) er ein internasjonal forskingsorgani-

sasjon finansiert av forskingsråda i Noreg, Sverige, Finland, Japan, Frankrike, Storbritannia og 
Tyskland. Organisasjonen har forskingsstasjonar med radaranlegg for studium av den øvre at-
mosfærens fysikk – ein av desse stasjonane er i Tromsø. 

(NINA), Norsk institutt for kulturminneforsking (NIKU), Norsk institutt for luftforsking (NILU) 
og Norges geologiske undersøkelse (NGU) – viktige randsoneinstitusjonar. I tillegg samarbei-
der Universitetet med ei rad lokale, nasjonale og internasjonale miljø. 

Universitetet i Tromsø har ei viktig rolle i samarbeidet mellom utdanningsinstitusjona-
ne i landsdelen mellom anna gjennom å ha sekretariatsfunksjonen i Råd for høgre utdanning i 
Nord-Noreg (RHU). Samarbeidet var tidlegare i hovudsak innretta mot utdanning. Dei siste 
åra har forskingssamarbeidet mellom institusjonane fått meir merksemd i RHU, og Uni-
versitetet har inngått avtaler med alle høgskolane og har ulike former for samarbeid med 
desse institusjonane. 

Vidare speler Universitetet ei sentral rolle i samarbeidet om samisk og urfolksrelatert 
forsking og utdanning. Samisk og urfolksrelatert tematikk er eitt av dei uttalte satsingsom-
råda til Universitetet, noko som m.a. kjem til uttrykk gjennom Universitetets samiske 
strategiplan. Prioriteringa på dette området er vidare styrkt ved at Universitetet er gjeve 
eit nasjonalt ansvar for samisk og urfolksrelatert forsking, utdanning og formidling, som 
ei følgje av Stortingets handsaming av St. meld. nr 34 (2001–2002) Kvalitetsreformen om 
høyere samisk utdanning og forsking. 

Universitetet har teke utfordringa frå den auka petroleumsverksemda i nord med initia-
tiv og tiltak som har både kortsiktig og langsiktig perspektiv. Universitetet er sentralt i den 
regionale kompetanseutviklinga og i kontakten mellom utdanningsinstitusjonar, forskings-
institusjonar og næringslivet i landsdelen. For å utvikle ein sterk teknologiakse er Universi-
tets- og høgskolesenteret i Hammerfest oppretta  som eit samarbeid mellom Høgskolen i Finn-
mark, Høgskolen i Narvik og Universitetet i Tromsø. Dette har på si side bidrege til at ein 
no utviklar ei utdanning knytt til temaet Energiutvikling i Barentsregionen.  

Gjennom U-Vett (Universitetets senter for  vidare- og etterutdanning) har Universite-
tet eit allsidig regionalt kontaktnett med bedrifter og organisasjonar i privat og offentleg 
sektor. U-Vett, i samarbeid med ulike fagmiljø på Universitetet, skreddarsyr forskingsba-
sert vidareutdanning. Studia vert utvikla for å svare på oppdragsgjevaranes aktuelle behov 
for kompetanse, og dei koplar deltakarerfaringar frå eigen arbeidsplass med teorifaglege 
perspektiv. 

Elles har Universitetet i Tromsø samarbeid om forsking og undervisning i arktiske for-
hold med Universitetssenteret på Svalbard AS (UNIS). Universitetet har også samarbeid 
med Forsvaret om utdanningsprogram. 

 
Universitetets samarbeid med Studentsamskipnaden i Tromsø og Høgskolen i Tromsø 
om tiltak som gjeld studentvelferd, er nemnde nedanfor. 

 
I tillegg til samarbeidet gjennom EISCAT deltek Universitetet i internasjonalt samarbeid 
både inna- og utafor EU. Dette skjer både gjennom program og gjennom enkeltståande/ 
individuelle avtaler. Forskarar ved Universitetet tek mellom anna del i prosjekt i EUs 
rammeprogram og i NUFU-finansierte samarbeidsprosjekt med utviklingsland. For inter-
nasjonal utveksling av studentar deltek Universitetet m.a. i Erasmus-, Sokrates- og Nord-
plussamarbeidet. 

Universitetet i Tromsø er saman med m.a. Samisk høgskole, Høgskolen i Finnmark, 
Høgskolen i Bodø, UNIS og Nordisk Samisk Institutt, medlem i Arktisk universitet (Uni-
versity of the Arctic). Dette virtuelle universitetet er etablert av Arktisk råd som eit nett-
verkssamarbeid mellom universitet og høgskolar i det arktiske området,  urfolksorganisa-
sjonar, dei arktiske nasjonane og andre interesserte. Samarbeidet er spesielt retta mot 
arktisk forsking og lærar- og studentutveksling, m.a. gjennom mobilitetsprogrammet 
North2North. Arktiske urfolk har ein sentral plass i samarbeidet. Universitetet i Tromsø er 

koordinator for midlane som Utdannings- og forskingsdepartementet1 tildeler Arktisk 
universitet. 

Pomor-senteret i Arkhangelsk er eit kontaktledd mellom forskarar og studentar i Ark-
hangelsk og Nord-Noreg. Frå 2002 vert dette senteret finansiert i fellesskap av Universi-
tetet og fire av høgskolane i landsdelen. 

2. Helse, miljø og tryggleik 
Universitetet har særskilt HMT-personell og ein organisert verneteneste som m.a. er sett 
saman av eit sentralt arbeidsmiljøutval og hovudverneombod/verneombod. Universitetet 
har sidan 1985 vore knytt til Stakkevollan Bedriftshelsetjeneste. For å styrkje det førebyg-
gjande HMT-arbeidet, legg ein no større vekt enn tidlegare på samarbeidet mellom 
bedriftshelsetenesten og dei ulike fakulteta/einingane ved Universitetet. 

Universitetet har ein sentral beredskapsplan for krisesituasjonar, i denne er det òg ret-
ningsliner for handsaming av kriseinformasjon. Kvar eining har utarbeidd eigen bered-
skapsplan, som er samordna med den sentrale planen.  

Sosial- og helsedirektoratet gjennomførte i november 2005 eit tilsyn ved Universitetet 
for å vurdere om vilkåra for framstilling og bruk av genmodifiserte organismar er oppfyl-
te, og om aktivitetane går føre seg innafor gjeldande regelverk. Tilsynsrapporten konklu-
derer med at verksemda i hovudsak vert drive etter gjeldande regelverk, men med einskil-
de merknader. Tiltak er sette i verk for å rette opp avvika innan dei gjevne tidsfristane. 

Universitetet har gjennomført ei rad risikovurderingar, og fleire nye arbeidsrutinar for 
risikoutsette arbeidsoppgåver er utarbeidde. 

Det elektroniske stoffkartoteket ved Universitetet er eit viktig verkty for eit sikrare ar-
beidsmiljø, både i det daglege arbeidet og i vernebuingssamanheng. Kartoteket inneheld 
om lag 10 000 datablad med mellom anna tryggleiksinformasjon og informasjon om lag-
ringsstad over m.a. brannfarlege, kreftframkallande eller allergene stoff. 

 
Talet på melde arbeidsulukker med personskadar er om lag uendra frå 2004 til 2005, men 
oversynet i tabell 1 viser store variasjonar frå år til år: 
Tabell 1 Arbeidsulukker ved UiTø       
 2000 2001 2002 2003 2004 2005 
Talet på personskadar  19 19 30 10 14 15 
Talet på skadar som har ført til fråvær ut 
over dagen skaden hende 

4 3 7 4 3 3 

Talet på fråværsdagar pga. arbeidsulukke 261 104 179 41 27 61 
Talet på farlege situasjonar utan skade 3 5 4 10 5 4 
Talet på materiellskade  1 3 5 5 1 4 

I samband med avtalen om eit meir inkluderande arbeidsliv (sjå lenger nede) vart det 
fokusert på kor mykje det har å seie at ein registrerer og følgjer opp skadar, nestenulukker 
og arbeidsrelatert sjukdom. Det er rimeleg å gå ut frå at det er ein reell nedgang i perioden 
frå 2000 til 2005 grunna auka merksemd på førebygging. 

 
Universitetet i Tromsø har samarbeidsavtale med Trygdeetaten om eit meir inkluderande 
arbeidsliv. Universitetet skal bidra til å nå måla i intensjonsavtalen gjennom førebygging 
av sjukefråvær, synleggjering av leiarstruktur og leiaransvar og innføring av rutinar for 
oppfølging av sjukmeldte arbeidstakarar. Universitetet fokuserer òg på tilrettelegging for 
yrkeshemma og på tiltak som skal motivere eldre arbeidstakarar til å stå lenger i jobb. Det 

                                                      
1 Frå 2006: Kunnskapsdepartementet 

samla sjukefråværet har berre vist mindre variasjonar gjennom dei siste åra. I 2005 var 
korttidsfråværet (t.o.m. 16 dagar) 0,5 % av moglege/avtalte dagsverk, som er ein nedgang 
frå 0,7 % i 2004. Langtidsfråværet (meir enn 16 dagar) var 4,2 %, som er det same som i 
2004. 

Læringsmiljø og studentvelferd 
Ansvaret for læringsmiljøet etter  § 4-3 i Universitets- og høgskolelova er gjort til ein del 
av kvalitetssikringssystemet for utdanning ved Universitetet i Tromsø. Årsrapporten frå 
Læringsmiljøutvalet (LMU) vert lagt fram for Universitetsstyret kvart år og vert innar-
beidd i den årlege utdanningsmeldinga for Universitetet. LMU har ansvar for det samla 
læringsmiljøet for studentane, medan læringsmiljø direkte knytt til undervisninga òg vert 
teke vare på gjennom evalueringar av studieprogram, emne m.m. Ansvar i forhold til 
studentar med funksjonshemmingar er omhandla i Handlingsplan for Universitetets arbeid med 
tilrettelegging for studentar med funksjonsnedsettelser 2006–2008. Tilsyn med oppfølging av hand-
lingsplanen ligg til LMU. 

Universitetet samarbeider med Studentsamskipnaden i Tromsø og Høgskolen i 
Tromsø om ei rekkje tiltak som gjeld studentvelferd. Mellom anna bidreg Universitetet til 
finansieringa av studenthuset driv og studentidrettshallen Kraft. For vidare utvikling av 
studentvelferda er det utarbeidd ei melding med mål og konkrete tiltak. Universitetet gjev 
òg økonomisk stønad til studentdemokratiet og studentsosiale føremål. Mellom tiltaka 
som får stønad er Bolighjelpa, Debut-uka og Uka. Bolighjelpa formidlar utleigebustader til 
nye studentar og vert drive av studentar i regi av studentstyret. Debut-uka er eit årvisst 
arrangement retta mot nye studentar (mellom anna med fadderordning) der føremålet er å 
integrere desse så raskt som mogleg i dei sosiale/faglege miljøa ved Universitetet. Uka 
vert arrangert kvart anna år, men mottek stønad kvart år. I tillegg vert det òg gjeve stønad 
til Tromsøstudentenes idrettslag og til Studentpresten. 

3. Tilhøvet til det ytre miljøet 
Universitetet har i 2005 vedteke at miljøleiing skal verte integrert i styringssystemet ved 
institusjonen. Ansvaret for det kontinuerlege arbeidet med  miljøforbetring er plassert hos 
leiarane på alle nivå i organisasjonen. Det er utarbeidd ein handlingsplan som vert hand-
sama av styret i 2006. 

Miljømedvit skal prege alle delar av verksemda og skal gje tilsette og studentar ei med-
viten haldning til verdet av eigen innsats for ei bærekraftig utvikling. Gjennom forsking 
og undervisning skal Universitetet fremje kunnskap og forståing for å ta vare på det ytre 
miljøet – lokalt, regionalt og globalt. Gjennom å utdanne kandidatar frå ein miljømedvi-
ten organisasjon vil institusjonen mest effektivt formidle miljøstrategien sin. Ved effektiv 
bruk av energi, auka gjenvinning av avfall og større bruk av informasjons- og kommuni-
kasjonsteknologi skal Universitetet redusere belastninga på miljøet frå eiga verksemd. 
Universitetet har peikt ut dei fire områda avfall, energi, innkjøp og transport som sat-
singsområde. 

 

4. Resultata og gjennomføringa av verksemda 
finansiert av statsløyvingar 

Utdanning 
Hausten 2005 var det ved Universitetet i Tromsø registrert 5763 eigenfinansierte studen-
tar utanom doktorgradsnivået. Dette er ein auke på 266 frå haustsemesteret 2004. Denne 

auken skuldast fleire studentar på alle nivå. Totalt var det 6651 studentar1 ved Universi-
tetet hausten 2005, som er 352 fleire enn hausten 2004.  

 

 
 

Talet på uteksaminerte kandidatar på høgre nivå og på profesjonsstudium økte frå 465 i 
2004 til 482 i 2005. Dette går fram av tabell 2. Ved gjennomføringa av kvalitetsreforma 
hausten 2003 vart strukturen på gradane ved Universitetet endra. Mellom anna vart både 
hovudfaga og nokre av profesjonsstudia avløyste av mastergradsprogram. Dette gjer det 
vanskeleg å samanlikne tala på kandidatar i 2005 med tala for tidlegare år på dei einskilde 
studia. 

 

                                                      
1 Talet på studentar og privatistar som er registrerte, medrekna eksternt finansierte studentar og 

personar på doktorgradsprogramma. 

Tabell 2 Uteksaminerte kandidatar1 på høgre nivå og profesjonsstudium 
Kandidat Studium 2001 2002 2003 2004 2005
Hovudfag    
 Fiskerifag 8 3 4 6 7
 Helsefag 8 28 21 19 7
 Humanistiske fag 45 50 47 55 34
 Matematisk-naturvitskaplege fag 52 40 43 29 10
 Samfunnsvitskap 72 71 68 41 35
Totalt Hovudfag  185 192 183 150 93
Mastergrad2    
 Farmasi   10 10
 Fiskerifag 13 17 18 10 35
 Helsefag   8 2
 Humanistiske fag 4  4 10 29
 Matematisk-naturvitskaplege fag 9 7 8 39 69
 Pedagogiske fag   8
 Samfunnsvitskap 6  21 61
 Økonomisk-administrativ utdanning   10
Totalt Mastergrad  26 30 30 98 224
Profesjon    
 Farmasi 24 13 24 14 12
 Fiskerifag 18 20 23 20 13
 Juridiske fag 55 35 40 50 40
 Mat.-nat. fag – sivilingeniør 21 29 32 24 7
 Medisin 59 57 79 85 70
 Psykologi 24 25 21 24 23
Totalt Profesjon  201 179 219 217 165
Totalt  412 401 432 465 482

 
Gjennomføringa av kvalitetsreforma har ført med seg til dels store endringar både i struk-
turen på undervisninga og eksamenar og i studieåtferd. Tala for eksamenar frå 2005 kan 
difor vanskeleg verta samanlikna med tala frå tidlegare år for dei einskilde studia. Totalt 
avlagte 60-studiepoengseiningar auka med 102 – eller 3 % – frå 2004 til 2005, og er 10 % 
høgre enn i 2002. I tabell 3, som syner fordelinga av avlagte studiepoeng per studium, kan 
det sjå ut som om det har skjedd forskyvingar mellom studium. Dette skuldast i all ho-
vudsak at då gradsstrukturen vart lagt om, skjedde det endringar i kva studium den ein-
skilde eksamenen er knytt til. Tabell 4 som viser fordeling av avlagte studiepoeng per 
fakultet, syner at det ved dei fleste einingane er avlagt fleire studiepoeng i 2005 enn i 
2002. Den mellombels toppen i 2003 skuldast til ein viss grad at mange studentar fram-
skunda eksamen for å avleggje den under gammal ordning dette året. 

 

                                                      
1 Omfattar både eigenfinansierte og eksternt finansierte kandidatar. 
2 På mastergrad var 17 av kandidatane i 2005 eksternt finansiert, medan i 2004 galdt dette 12 

kandidatar. 

Tabell 3 Avlagte 60-studiepoengseiningar1 per studium 
Studium som studenten er teke opp til 2 2001 2002 2003 2004 2005 
Examen philosophicum 214 209 119 35 15 
Farmasi 98 105 126 134 140 
Fiskerifag 254 287 281 238 205 
Helsefag 94 150 151 112 154 
Humanistiske fag 463 497 551 412 447 
Integrerte 5-årige lærarprogram 27 38 
Juridiske fag 270 287 396 411 397 
Matematisk-naturvitskaplege fag 473 449 473 405 435 
Medisin 466 592 576 525 480 
Odontologi 1 16 
Pedagogiske fag 21 54 62 
Praktisk-pedagogisk utdanning 80 88 78 90 83 
Psykologi 117 112 205 255 258 
Samfunnsvitskap 662 680 750 598 678 
Økonomisk-administrativ utdanning 11 13 70 134 160 
Anna (uspesifisert studienivå)2 11 12 9 299 263 
Totalt 3 213 3 482 3 806 3 727 3 830 

 
Tabell 4 Avlagte 60-studiepoengseiningar1 per fakultet/avdeling 
Fakultet som er ansvarleg for eksamen 2001 2002 2003 2004 2005 
Det humanistiske fakultet 282 295 314 303 293 
Det juridiske fakultet 283 299 389 408 397 
Det matematisk-naturvitskaplege fakultet 318 307 309 286 290 
Det medisinske fakultet 711 898 915 855 878 
Det samfunnsvitskaplege fakultet 1 172 1 209 1 359 1 407 1 519 
Noregs fiskerihøgskole 318 364 414 399 392 
Anna og uspesifisert UiTø 128 111 106 69 61 
Totalt 3 213 3 482 3 806 3 727 3 830 

 
Kvar student tok eksamen i 38,31,3 studiepoeng i 2005. Dette er det same som i 2004 og 
er ein auke frå 32,5 i 2001 og 34,1 i 2002. Dette har fleire årsaker. Vi har grunn til å tru at 
gjennomføringa av kvalitetsreforma har ført til at fleire av dei studentane som har avlagt 
færrast studiepoeng per år, fell frå studia. Vidare har strykprosenten gått ned frå 12 % i 
2002 til 10 % i 2005, noko vi ser på som eit resultat av at studiekvalitet har fått større 
merksemd. Desse faktorane har ført til ein reell auke i avlagte studiepoeng per student. I 
tillegg kjem verknaden av at større, udelte eksamenar (til dømes grunnfag) er delte i mind-
re eksamenar som kvar gjev studiepoeng. I ein overgangsperiode vil dette føre til auka 
studiepoengproduksjon. Frå og med hausten 2003 er dei fleste studentane som tek ex. 
phil., tekne opp til eit bachelor- eller mastergradsprogram. Dette er årsaka til den sterke 
nedgangen for ex. phil. i tabellen, og er ei av årsakene til auken på andre studium. 

Universitetet har brukt store ressursar på å førebu og gjennomføre kvalitetsreforma. 
Sjølv om den vidare utviklinga av dei nye studieprogramma og full gjennomføring av dei 

                                                      
1 Omfattar både eigenfinansierte og eksternt finansierte studiepoeng og studentar. Doktorgrads-

nivå er ikkje medrekna. 
2  Etter kvalitetsreforma er eksamenar som er avlagte av studentar som er tekne opp til enkeltem-

ne, registrerte i DBH under «Anna». Til og med 2003 vart desse ført under dei respektive studia 
som emna primært er knytte til. 

3 Rekna ut frå gjennomsnittleg studenttal våren og hausten. 

ulike sidene ved kvalitetsreforma enno vil ta tid, er den mellombels konklusjonen at gjen-
nomføringa av studia er blitt meir effektiv. 

 

Internasjonal mobilitet mellom studentar 
Under gjennomføringa av kvalitetsreforma er det lagt til rette for utvekslingsopphald i 
studieplanane for alle studieprogram. Universitetet har difor òg i 2005 arbeidd vidare med 
å få fleire og betre utvekslingsavtalar. Det vart inngått 44 nye avtalar, av desse er 31 
Erasmus-avtalar. Ved årsskiftet hadde Universitetet totalt 220 avtalar. 

Tabell 5 Internasjonal mobilitet mellom studentar 
Talet på studentar med opphald Innreisande Utreisande 
som varte minst 3 md. 2003 2004 2005 2003 2004 2005 
Fleirnasjonale program 73 102 99 40 57 85 
Bilaterale avtalar 16 18 17 10 11 53 
Kvoteprogram og NORAD 27 42 31    
Andre1 2 28 21 1  2 
Totalt 118 190 168 51 68 140 

Auken i talet på registrerte utvekslingsstudentar heldt fram i 2005. Det er spesielt gledeleg 
at talet på studentar som reiser ut, aukar. Dei fleste utvekslingane skjer gjennom dei fleir-
nasjonale Erasmus-/Sokrates- og Nordplusprogramma. I tillegg til studentar med opp-
hald på minimum 3 månader, var om lag 150 studentar på utvekslingsopphald som varte 
mellom ei veke og tre månader. 

Forsking 

Doktorgrader 
I 2005 disputerte 60 kandidatar for doktorgraden ved Universitetet i Tromsø. Dette er ein 
nedgang frå 2004, som hadde det høgste talet på doktorgradskandidatar nokon gang ved 
Universitetet. Talet åra før har variert mellom 50 og 60 per år, med store forskjellar mel-
lom fakultet og fagområde. Talet i 2005 var høgst ved Det medisinske fakultet med 25 
kandidatar, som det går fram av tabell 6. Av kandidatane har 14 hatt hovudfinansieringa 
for doktorgradsutdanninga frå Universitetet, 20 frå Noregs forskingsråd, medan 26 har 
vore finansierte av andre eksterne kjelder. Det var 42 % kvinner mellom dei uteksaminer-
te kandidatane, noko som er ein nedgang frå 46 % i 2004. Netto tid til forskarutdanninga 
er om lag 3,5 årsverk for dei kandidatane vi har tilstrekkeleg pålitelege opplysningar om, 
medan brutto tid frå start til innlevering av avhandlinga er ca. 5 år. Gjennomstrømminga 
er framleis for låg, og Universitetet arbeider vidare for å legge forholda betre til rette for 
ei auka gjennomstrømming. 

                                                      
1  I hovudsak individuelle avtalar 

Tabell 6 Avlagte doktorgrader fordelt på fagområde 
Fagområde 2001 2002 2003 2004 2005 
Farmasi    5  
Fiskerifag    1  
Humanistiske fag 6 10 6 4 7 
Juridiske fag 1     
Matematisk-naturvitskaplege fag 39 30 34 37 33 
Medisin 10 7 10 13 12 
Psykologi  3 1   
Samfunnsvitskap 6 5 6 10 8 
Totalt 62 55 57 70 60 

 
Tabell 7 Avlagte doktorgrader fordelt på fakultet 
Fakultet som er ansvarleg for eksamen 2001 2002 2003 2004 2005 
Det humanistiske fakultet 2 7 1 3 2 
Det juridiske fakultet 1     
Det matematisk-naturvitskaplege fakultet 13 14 13 16 14 
Det medisinske fakultet 22 17 20 29 25 
Det samfunnsvitskaplege fakultet 10 10 11 11 13 
Noregs fiskerihøgskole 14 7 12 11 6 
Totalt 62 55 57 70 60 

 
Universitetet bruker rekrutteringsstipendiatstillingane aktivt i den strategiske satsinga på 
forsking. Alle desse stillingane går inn i ein felles pott, og når dei vert ledige, vert dei for-
delte på nytt. Dei går då til ulike fagmiljø i tråd med dei forskingsstrategiske prioriteringa-
ne til Universitetet. Dette systemet er utvikla for å sikre at stipendiatstillingar ikkje vert 
haldne ledige ved fakulteta, samstundes med at det gjev rom for strategiske prioriteringar 
og omstilling av FoU-verksemda over tid. Universitetet ventar ein auke i avlagte doktor-
grader i åra framover i takt med tildelinga av rekrutteringsstillingar frå departementet. 

Vitskaplege publikasjonar 
I 2004 tok dei norske universiteta i bruk eit nytt, felles system for registrering og rappor-
tering av m.a. vitskaplege publikasjonar, Frida – «ForskingsResultat, Informasjon og Do-
kumentasjon av vitskaplege Aktivitetar». Til grunn for registreringa er det utarbeidd na-
sjonale standardar for klassifisering og kategorisering av publikasjonar. Ein kan difor ikkje 
samanlikna rapportane over publikasjonar i 2004 og 2005 med rapportane for tidlegare år. 
Det vart registrert 881 vitskaplege publikasjonar i 2005, med 666 publikasjonspoeng. 
Dette er ein monaleg auke frå året før, då det var registrert 685 vitskaplege publikasjonar 
med 474 publikasjonspoeng. 2004 var det fyrste året dette systemet vart brukt, og det er 
rimeleg å tru at den viktigaste årsaka til auken er at mange publikasjonar ikkje vart regist-
rerte dette året.  

Internasjonal mobilitet mellom tilsette 
Internasjonalt forskingssamarbeid er ein føresetnad for å styrkje kvaliteten og sikre forny-
inga i norsk forsking. Det gjer norske miljø i stand til å dra nytte av kunnskap og teknolo-
gi utvikla i utlandet. Ein lekk i denne satsinga er å etablere fleire ordningar for stipend og 
utveksling for forskarar og doktorgradsstudentar. Universitetet i Tromsø har i fleire år 
arbeidd aktivt for å styrkje internasjonaliseringa ved institusjonen, mellom anna gjennom 
å etablera ei ordning med stønad til lengre utanlandsopphald (3–12 månader) for doktor-
gradsstipendiatar. Universitetet gav stønad til opphald for 18 stipendiatar i 2005 og har 
vedteke stønad til 20 stipendiatar i 2006. 

Universitetet i Tromsø tek del i fleire samarbeidsprosjekt med utviklingsland under 
NUFU-programmet: Botswana, Etiopia, Guatemala, Kamerun, Nicaragua og Tanzania. I 
2005 hadde Universitetet sju prosjekt i gang. Dei fleste prosjekta er i samfunnsfag. 

Tabell 8 Internasjonal mobilitet mellom tilsette 
Talet på tilsette med opphald som varte Innreisande Utreisande 
minst ei veke, knytt til program 2003 2004 2005 2003 2004 2005 
Fleirnasjonale program1 1 3 56 10 22 39 
NUFU1 1  1 4 8 1 
Andre2 8 16 23 95 81 62 
Totalt 10 19 80 109 111 102 

Det meste av mobiliteten mellom forskarar, både inn og ut, skjer ikkje gjennom pro-
gramma, men gjennom konkrete samarbeidsprosjekt innafor forsking og gjennom verd-
fulle, uformelle faglege nettverk. Avtalane som vert inngådde for slik  utveksling er oftast 
ikkje formaliserte avtalar på institusjonsnivå. Det same gjeld avtalar som vert inngådde 
mellom ein rettleiar og hennar faglege utanlandske kontaktar om utanlandsopphald for 
doktorgradsstudentar. 

Formidling 
Fagmiljøa ved Universitetet gav i 2005 ut hefte/utgjevingar i ni tidsskrift og skriftseriar. 
Den største av desse er det populærvitskaplege tidsskriftet Ottar, gjeve ut av Tromsø Mu-
seum med 5 hefte og eit opplag på 6 500. 

Tromsø Museum – Universitetsmuseet er eit vitskapleg museum med både forsking, 
konservering og formidling som oppgåve. Forskingsformidling og folkeopplysning går 
føre seg på fleire måtar. Dei faste utstillingane og særutstillingane er viktigast for å trekkje 
folk til museet, men det vert òg halde foredrag og undervisning. I 2005 vitja nær 45 000 
museet. Dette er ein nedgang på 7 % samanlikna med 2004. Nedgangen er størst for beta-
lande grupper – dvs. organiserte vitjingar frå turistar. Tilstrøyminga av lokalt publikum 
har auka. Det er 16 % auke i barnehagar og 8 % i skoleelevar. Talet på gratis publikum 
auka med innpå 10 % – i alt 8 600 personar gjekk inn gratis. Det viktigaste utstillingstilta-
ket var Det kvite eventyret – polarNorge2005 som vart opna 9. februar 2005. Utstillinga var ei 
jubileumsutstilling som lekk i 100-årsmarkeringa av oppløysinga av unionen med Sverige, 
og ho var eit samarbeidsprosjekt mellom Universitetet i Tromsø, Norsk Polarinstitutt, 
Polarmuseet i Tromsø og Statsarkivet i Tromsø. I tillegg til dei som vitjar museet, kjem 
dei som vitjar arrangement ute, i Botanisk hage og utstillingane på nett. Nye nettutstilling-
ar er ein viktig del av den vidare utviklinga av formidlinga ved museet. 

Universitetsbiblioteket har i 2005 hatt ei rekkje mindre og nokre større utstillingar, m.a. 
Noreg på frimerke gjennom 100 år, som lekk i markeringa av 100-årsminnet for unions-
oppløysinga og Drama i isen – Biletet av Arktis i fransk vekepresse, som var eit resultat av at 
Universitetsbiblioteket hausten 2005 kjøpte ei samling franske graveringar frå polare eks-
pedisjonar på andre helvta av 1800-talet. Alle utstillingar ved Universitetsbiblioteket er 
ope tilgjengelege, og det vert difor ikkje registrert kor mange som vitjar dei. Universitets-
biblioteket har også det praktiske ansvaret for den permanente nettutstillinga The Northern 
Lights Route, som høyrer med i Europarådets prosjekt om europeiske kulturvegar. Utstil-
linga er eit samarbeid mellom Universitetsbiblioteket i Tromsø og Nasjonalbiblioteket. 

 
I samband med Mandela-arrangementet i Tromsø 11. juni 2005 vart det halde ein panel-
debatt om HIV/AIDS med internasjonale ekspertar på helse og helsepolitikk, m.a. frå 

                                                      
1  Erasmus/Sokrates, Leonardo, Nordisk Forskerutdanningsakademi, Nordplus og Barentsplus. 
2  I hovudsak individuelle avtalar. 

Verdens helseorganisasjon og frå Global Vaccine Fund. Paneldebatten samla mange til-
høyrarar og vart òg overført på nett-TV.  

 
Universitetet har funksjonen som Noregs forskingsråds regionkontakt for Forskingsdagane 
i Troms og er drivkrafta i samarbeidet med dei andre forskingsmiljøa i Tromsø om felles 
tiltak, t.d. Forskingstorget i Tromsø. Dette var i 2005 eit samarbeid mellom 21 aktørar 
innan FoU og næringsliv i Tromsø. Ei rekkje forskarar og andre tilsette frå Universitetet 
deltok også på Forskingsdagane utanfor Tromsø by. 

«Laurdagsuniversitetet – det nyttige og det behagelege» er eit populærvitskapleg tilbod til 
innbyggjarane i byen, og som Universitetet starta i 2000. I vårsemesteret 2005 var temaet 
Det nordlege, medan haustsemesteret hadde temaet Kjærleik. Òg dette året har tiltaket vore 
ein stor publikumssuksess. 

5. Resultata og gjennomføringa av eksternt finansiert 
verksemd 

Resultat og investeringar1 
Universitetet i Tromsø hadde i 2005 eit overskot på oppdragsverksemda på 592 000 kr. 
Universitetet har ein opptent verksemdskapital på 28,2 mill. kr. Det meste av verksemds-
kapitalen er nytta til kjøp av aksjar i selskap. Den relativt låge verksemdskapitalen heng 
saman med at Universitetet ikkje har nokon tradisjon for å setje prisen på oppdragspro-
sjekt høgre enn sjølvkost.  

I 2005 auka den bundne verksemdskapitalen med 570 000. Av denne summen er kapi-
talinnskot i TTO Nord AS 470 000 kr, medan 100 000 gjeld kapitalinnskot i Rya Gods og 
Skoger AS. Det samla kapitalinnskotet frå Universitetet i Rya Gods og Skoger AS vart 
elles justert opp med verdien av eigedomen Ryøy, slik han går fram av rekneskapen for 
selskapet, det vil seie med 1,3 mill. I 2005 vart Nordlysplanetariet AS avvikla, og verdien av 
aksjane til Universitetet redusert tilsvarande. 

I 2005 har Universitetet i Tromsø, saman med Universitetssykehuset Nord-Norge 
(UNN) og Norut Gruppen AS etablert eit felles selskap for overføring av teknologi, TTO 
Nord AS. Universitetet er majoritetseigar med 51 % av aksjane, medan Norut Gruppen 
og UNN har like store eigardelar. Målsetjinga med TTO Nord er å «auke verdiskapinga 
ved å medverke til at idear frå nordnorske FoU-institusjonar vert omsette til samfunn og 
næringsliv.» Selskapet skal vere eit ressurs- og kompetansesenter for kommersialisering av 
FoU-resultat i Nord-Noreg og forvalte UNNs og Universitetets eigardelar i firma, patent, 
lisensar o.a. Universitetet og TTO Nord har eit nært samarbeid om kommersialisering og 
har ein samarbeidsavtale om dette. TTO Nord utfører m.a. FORNY-arbeid mellom Uni-
versitetets tilsette. Meir informasjon om dette er  på nettsida www.ttonord.no. 

                                                      
1  Universiteta følgjer ikkje rekneskapslova, men retningsliner fastsette av Utdannings- og forsk-

ingsdepartementet (Kunnskapsdepartementet) 



STYRETS ÅRSMELDING 2005  UNIVERSITETET I TROMSØ 

 ————15———— 

Internt organisert eksternt finansiert verksemd 
Universitetet har i 2005 hatt inntekter frå eksternt finansiert verksemd som vist i tabell 9. 
Størsteparten av denne verksemda er bidragsfinansiert.  

 

Tabell 9 Oppdrags- og bidragsprosjekt 1 
Innbetalingar fordelte på kategoriar av finansieringskjelder2: 
 2004 2005
Statlege etatar3 78 243 91 041
Kommunar/fylkeskommunar4 6 178 3 425
NFR  157 848 157 240
Organisasjonar5  8 794 13 162
Næringsliv/private (Noreg)6 16 658 24 976
EU – rammeprogram for forsking 5 535 9 954
EU – undervisning og anna 1 699 1 636
Andre utland7 22 338 21 108
Stiftingar nær knytte til universitetet8 4 654 5 125
Totalt 301 947 327 667

 
Universitetet i Tromsø tok i 2005 del i 41 EU-finansierte forskingsprosjekt i femte og 
sjette rammeprogram med eit økonomisk omfang på om lag 10 millionar kr.  

 
Universitetet arbeider for å auke den eksterne forskingsfinansieringa. I EUs sjette ram-
meprogram (6RP) tek Universitetet i Tromsø del som partnar i 15 kontraktar (medrekna 
dei som er under forhandlingar) med eit totalt omfang for Universitetet på ca. 22 millio-
nar kroner. Dei tematiske områda for prosjekta er Global Change and ecosystems (4), Food 
Quality and safety (3), Scientific Support to Policies (3), INCO (2), Life Science (1), Information 
Society technologies (IST) (1) og Research Infrastructure (1).  

Det er òg viktig for Universitetet i Tromsø å kunne føre EISCAT-samarbeidet vidare. 
Den noverande avtalen mellom dei involverte landa går ut i 2006. For å sikre at forskings-
stasjonane vert drivne vidare, samarbeider Universitetet med sentrale styresmakter om å 
kome fram til ein ny avtale med dei andre landa.  

 

                                                      
1  Desse tala kan ikkje samanliknas direkte med note 1 i rekneskapen. Innbetalingar frå Noregs 

forskingsråd er med i tabellen, men desse er skilde ut frå inntektene i note 1 etter dei retningsli-
nene som er gjevne av departementet. 

 
2  Dei største finansieringskjeldene i dei ulike kategoriane i 2005 (beløp i millionar kroner): 
3  Statlege: Sosial- og helsedirektoratet: 18,0; Helse- og omsorgsdepartementet: 7,0; Fiskeridirekto-

ratet: 6,3; Universitetssykehuset Nord-Norge: 6,0 
4  Kommunar/fylkeskommunar: Troms fylkeskommune: 1,2; Tromsø kommune: 0,7 
5  Organisasjonar og randsona til andre universitet: Uninett Sigma: 5,3; Fond til etter- og videreut-

danning av fysioterapeuter: 1,2; Norges Røde Kors: 1,0 
6  Nær.liv/private (Noreg): Statoil: 5,9; Lytix Biopharma: 3,7; Total E & P Norge: 1,2 
7  Andre utland: EISCAT: 10,4; University of Fisheries, Vietnam: 2,9; Suomen Akatemia: 1,8 
8  Stiftingar o.l. nær knytte til universitetet: MABIT: 1,9; Aakre-fondet: 0,8; selskapa i NORUT 

gruppen: 0,5 

6. Tilhøvet mellom resultat og innsatsen av ressursar 
Tabell 10 viser Universitetets samla driftskostnader i kvart av åra frå 2001 til 2005, og 
utviklinga i nokre sentrale resultatindikatorar i same periode.  

Tabell 10 Driftskostnader og resultatindikatorar 

 
2001 2002 2003 2004 2005 Endring 

2001–2005 
Samla driftskostnader  
(ressursinnsats) 1000 kr 

1 142 1 224 1 408 1 464 1 545 +35 % 

Avlagte studiepoeng (års-
einingar) 

3 213 3 482 3 806 3 727 3 830 +19 % 

Uteksaminerte kandidatar 
(høgre nivå og profesjons-
utdanningar) 

412 401 432 465 482 +17 % 

Doktorgradar 62 55 57 70 60 - 3 % 

Publiseringspoeng 474 666  
 

Driftskostnadene (løn, drift og investeringar) er gjevne som nominelle verdiar og omfat-
tar både verksemd finansiert av statlege løyvingar og eksternt finansiert verksemd. Korri-
gert for løns- og prisstiging er den reelle veksten i driftskostnader om lag 22 % frå 2001 
til 2005. Driftskostnadene er eit uttrykk for ressursinnsatsen i dei aktuelle åra. 

Universitetet vil streke under at indikatorane som er tekne med i tabell 10, ikkje gjev 
det fulle biletet av resultatutviklinga i perioden. Dette skuldast mellom anna at ein berre 
har teke med kvantitative indikatorar. Kvalitative faktorar som til dømes breidd i ut-
danningstilbodet er det ikkje teke omsyn til her. Av di vi berre har tal for vitskapleg publi-
sering (publiseringspoeng) for dei siste to åra, kan vi ikkje seie noko om utviklinga av 
denne indikatoren gjennom heile perioden. Den auka bruken av ressursar dei siste åra 
finn vi det òg rimeleg å sjå i samanhang med den auka innsatsen i utdanningsverksemda 
då kvalitetsreforma vart gjennomført. Det er òg grunn til å tru at omlegginga av finansier-
ingssystemet mot større økonomisk utteljing for avlagte studiepoeng og uteksaminerte 
kandidatar, har medverka til utviklinga i resultata. 

 

7. Den økonomiske stoda ved og framtidsutsiktene for 
Universitetet i Tromsø 

Økonomi 
I 2005 hadde Universitetet ei inntekt på om lag 1,216 milliardar1 kroner knytt til løyving 
frå UFD og andre departement, inntekter frå sal av eigedom og andre driftsinntekter (jf. 
note 1 i årsrekneskapen). Dette er ein auke på om lag 60 mill. kroner, eller 5,2 %, saman-
likna med 2004.  

Av desse inntektene i 2005 vart om lag  41 mill. sett av som forplikting til seinare bruk 
(jf. note 15 i årsrekneskapen). Med dette er dei samla avsetjingane til forpliktingar ved 
utgangen av 2005 ca. 157 mill. Av dette er midlar til stipendiat- og postdoktorstillingar 
om lag 41 mill. Desse avsetjingane skuldast at tilsetjing oftast skjer etter at finansierings-

                                                      
1  Medrekna midlar til dei tilknytte organa Norgesuniversitetet og Utdanning.no. (§ 1-4.(4)-organ) på til 

saman ca. 26,5 millionar. 

perioden har starta for desse stillingane. Universitetet arbeider for å få betre samsvar mel-
lom tilsetjingsperioden og finansieringsperioden slik at desse avsetjingane vert reduserte. 
Universitetet hadde i 2005 tilsett 159 stipendiatar, medan måltalet som departementet har 
sett for tilsetjing i slike stillingar, er 172.  

Vidare er det sett av 60,9 mill. til byggjeprosjekt og renovering av bygg. Om lag 41 mill. 
av desse midlane skriv seg frå sal av personalbustader i perioden 2002 til 2005. Midlane 
frå desse sala er i hovudsak planlagt brukt til renovering av eldre bygg på campus og til 
reinvesteringar i personalbustader.  

Om lag 6,5 mill. er sett av til strategiske forskingssatsingar, medan 10,5 mill. er knytt til 
vitskapleg utstyr. Elles gjev note 15 i årsrekneskapen oversyn over  desse avsetjingane.  

Universitetet har dei siste åra hatt realvokster i løyvingane gjennom tildeling av midlar 
til kvalitetsreforma og gjennom auka tildelingar i resultatfinansieringssystemet. Dette har 
vore med på å auke avsetjingane av di det er eit etterslep i forbruk samanlikna med tildel-
ing. Lengda på dette etterslepet er avhengig av interne prosessar for planlegging og av-
gjerder. I tillegg til dette kjem forseinkingar i tilsetjing i stipendiat- og postdoktorstillingar 
som nemnde ovanfor.  

Kvalitetsreforma er sluttfinansiert, og Universitetet arbeider for å redusere avsetjinga til 
stipendiat- og postdoktorstillingar. Vidare vil ein gjennom fleire tiltak i den interne bud-
sjetteringa sikte mot å redusere avsetjingane. På dette viset ventar vi mindre avsetjingar til 
forpliktingar dei næraste åra. Sal av personalbustader vil likevel vere med på å halde dei 
samla avsetjingane på eit relativt høgt nivå i 2006 òg. Etter den tid reknar ein med at av-
setjingane minskar, særleg vil utgifter til renovering av bygg (særleg Realfagsbygget) vere 
med på dette.  

Tilskot frå NFR var i 2005 ca. 157 mill. kroner (jf. note 1 i årsrekneskapen). Dette er 
om lag det same som året før. Av dette tilskotet er det i 2005 sett av om lag 77 mill. som 
forpliktingar til seinare bruk. Note 15 i årsrekneskapen gjev nærare oversyn over avset-
jingane av NFR-midlar. 

I 2005 har Universitetet brukt 21,6 millionar av utstyrsløyvinga til Teorifagbygget, og 
det står att ca. 36 mill. ved årsskiftet. Totalt er det løyvt om lag 120 mill. til dette føremå-
let. Det er tildelt 9,0 mill. til utstyr til tannlækjarutdanninga i 2005. Midla er ikkje brukt, og 
det er no totalt sett av 17,9 mill. til dette føremålet i balansen. Elles viser vi til note 14 i 
årsrekneskapen.  

Universitetet hadde inntekter frå eksternt finansiert verksemd på ca. 171 mill. kr i 2005 
(midlar frå NFR er ikkje rekna med). Dette er ein auke på 19 % samanlikna med 2004. 
Ved utgangen av 2005 har Universitetet ei netto skuld til eksterne oppdragsgjevarar og 
bidragsytarar på i alt 38 mill. i midlar som er mottekne, men enno ikkje brukte. 

Likviditeten til Universitetet er god, noko som mellom anna må sjåast i samanhang 
med løyvingspraksisen til departementet og NFR, og dei avsetjingane som er nemnde 
ovanfor.  

 

Utfordringar innan forsking 
Langsiktige og stabile rammevilkår er vesentlege for forskinga ved universiteta. God 
forsking krev langsiktig tenking og oppbygging av materielle og menneskelege ressursar. 
For grunnforskinga, som er særleg avhengig av finansiering gjennom universitetas ordi-
nære midlar, er det særs viktig at løyvingane vert dei ein kan vente seg over lengre tid. 

For å halde høg fagleg standard på forskinga over tid, er det naudsynt med rommelege 
driftsbudsjett og det må vere mogeleg å investere i moderne utstyr. Ein stor del av aktivi-
teten ved Universitetet er knytt til kostbar og utstyrskrevjande eksperimentell verksemd. 
Ein moderne og godt utbygd utstyrspark og ein rimeleg storleik på driftsbudsjetta er 

dessutan eit viktig verkemiddel for rekruttering av forskarar, og ein føresetnad for deltak-
ing i EUs rammeprogram.  

Ekstern finansiert forsking er i dag ein vesentleg og integrert del av forskingsverksem-
da ved Universitetet. Det er eit mål å auke den eksternt finansierte forskinga, m.a. gjen-
nom større deltaking i EUs rammeprogram. Universitetet arbeider difor med å utvikle 
fleire verkemiddel som kan hjelpe forskarane ved Universitetet med å hevde seg i konkur-
ransen om eksterne forskingsmidlar.  

Universitetet har dei siste åra satsa på å bli ein sterkare aktør innan forskingsbasert in-
novasjon og kommersialisering av forsking. Ein har difor saman med m.a. Universitetssy-
kehuset Nord-Norge og Norut Gruppen etablert selskapet TTO Nord AS, som skal vere 
ei serviceeining for kommersialisering av forskingsresultat frå tilsette ved desse institusjo-
nane.  

Universitetet har ført ordninga med forskarskolar vidare og oppretta to nye i 2005: 
Arktisk maringeologi og geofysikk og Citizenship, Encounters and Place Enactment in the North 
(CEPIN). Universitetet har eitt senter for framifrå forsking (SFF): Center for Advanced Stu-
dies in Theoretical Linguistuics (CASTL) og har sendt søknader om nye SFF og senter for 
forskingsdriven innovasjon (SFI) i 2005. 

 
Universitetet har òg eit klårt mål om å auke den vitskaplege publiseringa. Dette er viktig 
for å halde oppe eit godt omdømme som forskingsinstitusjon og for å kunne vere med i 
nasjonalt og internasjonalt forskingssamarbeid i framtida. 

 

Kvalitet i utdanninga 
Arbeidet med kvalitetsreforma vart ført vidare ved at Universitetet i 2005 etablerte og tok 
i bruk kvalitetssikringssystemet for utdanningsverksemda. Styret godkjende dette systemet 
i 2004. Føremålet med systemet er å sikre, styrkje og utvikle studiekvaliteten vidare gjen-
nom eit systematisk, målretta og allsidig arbeid. 

Utdanningsmeldinga vert utarbeidd kvart år og er ein overordna rapport om aktiviteta-
ne i det førre studieåret. Meldinga er samstundes eit styringsdokument for det vidare 
arbeidet med studiekvalitet ved Universitetet. Universitetet har gode røynsler med å ar-
beide med denne rapporten og frå dei interne prosessane under dette arbeidet. 

Store utfordringar i det vidare arbeidet med kvalitetsreforma vil m.a. vere å  vurdere dei 
ulike undervisnings-, rettleiings- og vurderingsformene. Ei anna utfordring vil vere å bru-
ke utdanningsplanane meir aktivt, slik at desse planane kan verte eit verkty for tettare 
oppfølging av studentane, og ved det fungere som ein lekk i å betre gjennomstrøyminga i 
studia. Det kan òg sjå ut til at eit resultat av endringane som er gjorde ved kvalitetsrefor-
ma, har vore at studiestrukturane i fleire fag har vorte fragmenterte. Ei hovudutfordring 
er difor å byggje gode studielaup innafor dei nye rammene. 

Hausten 2005 vart kvalitetssikringssystemet for utdanning ved Universitetet evaluert av 
Nasjonalt organ for kvalitet i utdanningen (NOKUT). Resultata frå evalueringa vil verte kjende 
våren 2006. 

 

Studentrekruttering og vidareutdanning 
Universitetet i Tromsø har som mål å vere ein av dei fremste tilbydarane av forskingsba-
sert vidareutdanning innafor prioriterte område. Denne verksemda skal fremje samarbei-
det mellom fagmiljøa ved Universitetet og samfunns-, arbeids- og næringslivet i landsde-
len. Utvikling av tilbodet innan vidareutdanning er eit viktig tillegg til det arbeidet ein gjer 
med å rekruttere fleire studentar direkte frå vidaregåande skole. 

Fleksible, desentraliserte studietilbod vart etablerte som ein del av den ordinære ut-
danninga ved Universitetet i Tromsø alt på 1970-tallet. No satsar ein på å bruke IKT for å 

lage ein meir fleksibel organisering av fleire studietilbod. Dette gjeld både ordinær ut-
danning, desentralisert ordinær utdanning og etter- og vidareutdanning. 

Dei fleste vidareutdanningstilboda er utvikla etter førespurnad frå m.a. Forsvaret, 
kommunar, fylkeskommunar og bedrifter i Nord-Noreg, og er skreddarsydde den bruken 
dei som bestiller har for utvikling av kompetanse innan verksemda si. 

Universitetet har i samarbeid med Høgskolen i Finnmark, Høgskolen i Narvik og Høg-
skolen i Tromsø oppretta Universitets- og høgskolesenteret i Hammerfest. Dette er gjort i tilkny-
ting til Snøkvit-utbygginga i Hammerfest for å utvikle ein sterk teknologiakse mellom 
institusjonane og næringslivet. Etableringa av senteret har på si side bidrege til at ein no 
utviklar ei utdanning knytt til temaet Energiutvikling i Barentsregionen, med sikte på oppstart i 
Hammerfest hausten 2006. Dette vil vere ein tverrfagleg, erfaringsbasert mastergrad som 
er eit godt døme på at eksterne samarbeidspartar bidreg til å initiere tverrfaglege studium 
skreddarsydde til dei behova og interessene samfunns- og næringslivet har. 

 

Byggsituasjonen og planar 
Breivika VI – Teorifagbygget vart stilt ferdig i 2004 og gjev plass til 2 740 studentar i 
tillegg til viktige fellesfunksjonar for Universitetet og Studentsamskipnaden. Innflyttinga 
har skjedd i puljar og den siste større eininga flytta inn i 2005. Med opninga av Teorifag-
bygget har Universitetet kome mykje nærare målet om ei samling av verksemda i Breivika. 

Universitetet er òg i gang med å planleggje ei utviding av Medisin- og helsefagbygget 
(MH-II) knytt til auka opptak av medisinarstudentar, oppstart av tannlækjarutdanning og 
etablering av eit biosenter. Universitetet i Tromsø er nøgde med at Kunnskapsdeparte-
mentet har gjeve klårsignal til Statsbygg om å starte prosjekteringa av naudsynt areal for 
auka opptak av medisinar- og tannlækjarstudentar. I planprosessane ved Universitetet er 
det eit nært samarbeid med Høgskolen i Tromsø og Universitetssykehuset Nord-Norge. I 
dette arbeidet vert det lagt til rette for å knyte eit biosenter til campus. 

Det nye Tannhelsesenteret i Nord-Noreg (TANN) vert no ført opp for Troms fylkes-
kommune. Bygget er venta å vere klårt for innflytting våren 2007. Universitetet i Tromsø 
skal leige areal i bygget for undervisning av tannlækjarstudentar. 

 

Aktuelle satsingar 

Nordområdesatsing 
Universitetet i Tromsø stiller seg positivt til den satsinga og prioriteringa av nordområda 
som regjeringa no legg opp til under overskrifta Barents 2020. Den geografiske plasseringa, 
kompetanseprofilen og den faglege breidda gjer Universitetet i Tromsø til ein sentral 
aktør i realiseringa av eit slikt prosjekt. Dette arbeidet må skje i nært samarbeid med andre 
kompetansemiljø i Tromsø, landsdelen og nasjonen elles. 

Med utgangspunkt i innhenting og samanstilling av kunnskap gjennom overvaking og 
forsking skal Noreg arbeide for ei bærekraftig og fast forvalting av Barentshavet/Ba-
rentsregionen. Dette krev kunnskapsutvikling innafor desse fire hovudområda: petro-
leum, marine ressursar, samfunn og helse og miljø. 

Regjeringa har sett ned eit ekspertutval for nordområda. Dette utvalet skal bidra til å 
identifisere tiltak som skal settjast i verk med midlar frå Barents 2020. Ekspertutvalet vert 
leia av rektor ved Universitetet i Tromsø, Jarle Aarbakke. 

Innafor kvart av hovudområda er det store kunnskapsbehov, men òg sterke nasjonale 
fagmiljø. For eksempel er det naturleg å gjere bruk av eksisterande sentrale kompetanse-
miljø i petroleumssektoren, samstundes som fagmiljø i regionen må verte styrkte for å dra 
nytte av nærleiken til ressursane og den særskilte polare kompetansen dei har. Det er tur-
vande at aktivitet relatert til marine ressursar har ei sterk forankring i aksen Havforskings-

instituttet (Bergen/Tromsø), Noregs fiskerihøgskole, Norut/Fiskeriforsking og Akva-
plan-niva. I spørsmål relatert til samfunnsutvikling finn vi sterke miljø både i nord og sør, 
medan forhold knytt til «grenseoverskridande helse» har sine sterkaste fagmiljø i nord, 
m.a. ved Universitetet i Tromsø, Universitetssykehuset Nord-Norge og Norsk telemedi-
sinsk senter. Miljøområdet er forankra ved Norsk Polarinstitutt og ved Universitetet i 
Tromsø. På tvers av sektorane må folk-til-folk-samarbeid, spørsmål knytt til urfolksrettar 
og ikkje minst internasjonalt samarbeid (særleg det norsk-russiske) få sentrale roller. 

Det er over fleire år bygd opp tung infrastruktur innafor m.a. arktisk terrestrisk og ma-
rin biologi, fysikk (nordlys) og urfolksforsking. Det er gjort målretta satsingar i form av 
forskarskolar til lovande forskingsnettverk som Arctos – retta mot arktiske økosystem og 
klimaendringar – og Forskarskole i arktisk maringeologi og geofysikk, som adresserer viktige 
problemfelt i nordområda. Prosjekt som Norsk polarhistorie har fått nasjonal og internasjo-
nal merksemd. Universitetet har òg hatt god utteljing i Noregs forskingsråd i høve til 
nordområderelatert forsking, m.a. i statsvitskap og språkfag.  

Universitetet ser no resultata av denne innsatsen i form av eit aukande tal på doktor-
gradar, stor entusiasme og vilje i organisasjonen til å satse ytterlegare på nordområde-
forskinga og eit stort tal på publikasjonar knytt til nordområda.  

I dag er det særleg utfordringane knytt til ei aukande petroleumsverksemd i nord og til 
klimaendringane som set krav til dei evnene Universitetet har til å utvikle den kunnskapen 
og den undervisninga samfunnet rundt oss spør etter. Den aukande kompleksiteten i 
utfordringane set også stadig større krav til dei evnene Universitetet treng for å organisere 
forskinga på ein effektiv måte. 

Universitetet utdannar mange forskarar for nordområda. Med den auka satsinga regje-
ringa har skissert, er det naudsynt å setje i verk ei ytterlegare, brei satsing på nordområde-
forskinga. Dels må det sikrast kontinuitet i den pågåande forskinga. Dels må det satsast 
på nye område der dette er naudsynt. Og dels må det arbeidast slik at nordområdeforsk-
inga ved Universitetet er koordinert og vert kommunisert på ein god måte. 

Marin satsing 
Det er no etablert ein nasjonal marin biobank (Marbank) i Tromsø, hovudsakleg finansiert 
av Fiskeri- og kystdepartementet. Marbank/Marbio (sjå nedanfor) vart offisielt opna 20. 
oktober 2005. Marbank har nasjonalt ansvar for å samle inn, preservere og katalogisere 
biologisk materiale frå norske farvatn og gjere dette materialet tilgjengeleg for forsking, 
dokumentasjon av biologisk mangfald  og kommersiell utnytting. 

I tilknyting til Marbank er det òg sett i gang eit fireårig (2004–2007) prosjekt, Marbio, 
med finansiering frå Forskingsrådet, næringslivsaktørar og Universitetet i Tromsø. Mar-
bio er ei analyseplattform som skal leite etter interessante og unike molekyl i marint bio-
logisk materiale samla inn av Marbank. Marbio vil ha eit særskilt fokus på å finne stoff 
som kan motarbeide bakteriar, virus, kreft, betennelsar m.m. Den marine biobanken 
Marbank og analyseplattforma Marbio byggjer på tverrfagleg kompetanse og er viktige og 
naudsynte føresetnadar for forsking og næringsutvikling innafor marin bioteknologi. 
Plattformene har nasjonale/landsdekkjande oppgåver innafor innsamling og analyse av 
bioaktivitetar i marine organismar (bioprospektering) og vil såleis vere særleg nyttige for 
forskingsmiljø og næringslivsklyngjer i Tromsø/Nord-Noreg. 

Luftfartsfag 
Ein har lenge arbeidd med å styrkje kvaliteten på den sivile pilotutdanninga i Noreg. Frå 
midten av 90-talet har det vore arbeidd med å få på plass ei trafikkflygarutdanning finan-
siert av staten. 

Sidan april 2002 har Universitetet i Tromsø og Norwegian Aviation College (NAC) på 
Bardufoss saman prøvd å finne gode samarbeidsformer for å løyse behovet for ei slik 
utdanning. I juni 2003 vedtok styret ved Universitetet å søkje Utdannings- og forskings-

departementet om finansiering av ein treårig bachelorgrad i luftfartsfag. Ei slik utdanning 
vil både bidra til å betre tryggleiken i lufta og gi auka moglegheiter for forsking og utvik-
ling innafor ein bransje der Noreg til no har markert seg lite. Universitetet har fleire fag- 
og forskingsområde som vil vere sentrale i den nye utdanninga, m.a. psykologi og leiing, 
medisin og fysikk, dessutan språk og kommunikasjonsfag. 

Det er sett ned ei interdepartemental arbeidsgruppe som skal vurdere om ein skal etab-
lere ei sivil, statleg pilotutdanning i Noreg, og i tilfelle kor den skal verte lokalisert. Uni-
versitetet i Tromsø venter ei politisk avgjerd i denne saka våren 2006. 

Samisk forsking og utdanning 
Universitetet i Tromsø er eit internasjonalt tyngdepunkt i studium både av samiske 
spørsmål og av urfolks- og minoritetsspørsmål generelt. Samisk forsking og utdanning er 
eit prioritert satsingsområde for Universitetet. Ein omfattande og overordna plan – Sa-
misk strategiplan 2000–2010 – vart vedteken av Universitetsstyret hausten 2000.  

Stortingsmelding nr. 34 (2001–2002) Kvalitetsreformen om høyere samisk utdanning og forsking 
legg viktige premissar for vidare satsing ved Universitetet i Tromsø. Meldinga omtalar òg 
ei rekkje tiltak innafor samisk forsking og utdanning der Universitetet spelar ei sentral 
rolle. Av konkrete tiltak nemner meldinga spesielt styrking av samarbeidet mellom dei 
utdannings- og forskingsutførande institusjonane (Samisk høgskole, Nordisk Samisk Ins-
titutt og Universitetet i Tromsø) og at ulike organisatoriske rammer for utvikling av fagleg 
samarbeid vert vurderte. Det går vidare fram at Universitetet i Tromsø vil få eit nasjonalt 
ansvar for urfolksrelatert forsking, utdanning og formidling – i dette òg samisk. Universi-
tetet i Tromsø har gjennom satsing på dette forskingsfeltet styrkt forskinga ved eigen 
institusjon og bidrege til å byggje ut samarbeidet med andre forskings- og utdanningsinsti-
tusjonar. I denne satsinga har Universitetet òg etablert eit mastergradsprogram i urfolks-
studium, det har etablert SARVVIS-programmet for reindriftsrelatert forsking og det har 
etablert ei ordning med reisestønad for samiske studentar. 

Den ruvande lista av tiltak i Samisk strategiplan er i nokon grad sett i verk innafor etab-
lerte organisatoriske og økonomiske rammer, andre tiltak er sette i verk ved hjelp av Uni-
versitetets eiga satsing på strategiplanen.  

 

8. Disponering av resultat1 
Universitetet hadde i 2005 eit overskot på eksternt finansiert verksemd på 592 000 kr. 
Etter retningslinene frå departementet kan Universitetet nytte overskot på eksternt finan-
siert verksemd til kjøp av aksjar.  

Ved utgangen av 2005 er så godt som heile den samla verksemdskapitalen på 28,2 mill. 
investert i aksjar.  

                                                      
1  Universiteta følgjer ikkje rekneskapslova, men retningsliner fastsette av Utdannings- og forsk-

ingsdepartementet (Kunnskapsdepartementet). 

9. Styringsorgan og administrasjon 

Samansetjinga av styret 
Styret for Universitetet i Tromsø har våren 2005 hatt desse representantane: 

Rektor 
 Jarle Aarbakke Professor, Med.fak.  

Prorektor 
 Gerd Bjørhovde Professor, Hum.fak. 

Vitskapleg tilsette  
 Einar Niemi Professor, SV-fak. 
 Unni Pia Løvhaug Fyrsteamanuensis, Mat.-nat.fak. 
Vararepresentantar 
 Bjørn Hersoug  Professor, NFH 
 Tormod Brenn  Fyrsteamanuensis, Med.fak. 
 Sidsel Saugestad  Professor, SV-fak. 
 Turid Moldenæs  Fyrsteamanuensis, SV-fak. 

Teknisk/administrativt tilsette 
 Jan A. Larssen Overingeniør, NFH 
Vararepresentant 
 Jan Alexandersen Rådgjevar, U-VETT 
Studentrepresentantar  
 Jeanine Ringstad NFH 
 Lasse Rindahl NFH 
Vararepresentantar 
 Julia Holte Sempler SV-fak. 
 Sverre Johansen NFH 

Eksterne representantar oppnemnte av UFD 
 Heidi Meland Dagleg leiar, Gildeskål 
 Hagbart Nilsen Bedriftsleiar, Båtsfjord 
 Jan Henry T. Olsen Fylkesarbeidssjef, Tromsø 
 Leif Arne Heløe Dr. odont., Oslo 
Vararepresentantar 
 Hilde Sjurelv Rådgjevar, Tromsø 
 Herbjørg Valvåg Dagleg leiar, Finnsnes 
 Tomas Norvoll Prosjektleiar, Bodø 

Hausten 2005 har styret hatt denne samansetjinga: 

Rektor 
 Jarle Aarbakke Professor, Med.fak.  

Prorektor 
 Gerd Bjørhovde Professor, Hum.fak. 

Fast vitskapleg tilsette  
 Peter Arbo Fyrsteamanuensis, NFH 
Vararepresentant 
 Petter Nafstad  Professor, SV-fak. 

Mellombels vitskapleg tilsette  
 Jørgen Fossland Stipendiat, SV-fak. 
Vararepresentant 
 Anne Helene Solberg Tandberg Stipendiat, TMU 

Teknisk/administrativt tilsette 
 Mari Karlstad Fotoleiar, TMU 
Vararepresentant 
 Asbjørn Bartnes Rådgjevar, U-VETT 
Studentrepresentantar  
 Jeanine Ringstad NFH 
 Lasse Rindahl NFH 
Vararepresentantar 
 Anja Støback Bjørsvik Jur. fak. 
 Sverre Johansen NFH 

Eksterne representantar oppnemnte av UFD 
 Heidi Meland Dagleg leiar, Gildeskål 
 Christian Hambro Advokat, Oslo 
 Siri Frost Sterri Hundhamaren 
 Jan Henry T. Olsen Rådgjevar, Tromsø/Brussel 
Vararepresentantar 
 Olav Orheim Oslo 
 Arvid Jensen Hammerfest 
 Cecilie Lysjø Jacobsen Hammerfest 

Dekanar / valte leiarar på avdelingsnivå 
Dekanar/høgskolerektor 

Det humanistiske fakultet Professor Erik H. Egeberg (vår) 
 Professor Rolf Gaasland (haust) 
Det juridiske fakultet Fyrsteamanuensis Tore Henriksen (vår) 
 Professor Hege Brækhus (haust) 
Det matematisk-naturvitskaplege fa-
kultet 

Professor Tore Vorren 

Det medisinske fakultet Professor Kirsti Ytrehus (vår) 
 Professor Toralf Hasvold (haust) 
Det samfunnsvitskaplege fakultet Fyrsteamanuensis Synnøve Jenssen (vår) 
 Professor Petter Nafstad (haust) 
Noregs fiskerihøgskole Fyrsteamanuensis Knut Heen 

 
Valte leiarar ved einingar under styret 

Tromsø museum Konservator Dikka Storm (vår) 
 Fyrsteamanuensis Marit Anne Hauan (haust) 

 
Valte styreleiarar for senter 

U-Vett Professor Tove Bull, Hum. fak. 
Samisk senter Fyrsteamanuensis Bård A. Berg, SV-fak. 
SEMUT Professor Ørjan Olsvik, Med. fak. 
Kvinnforsk Fyrsteamanuensis Anka Ryall, Hum. fak. 
Roald Amundsens senter for arktisk 
forsking 

Professor Asgeir Brekke, Mat.-nat. fak. 

Administrativ leiing 
Universitetsdirektør Jan Larsen 
Assisterande universitetsdirektør Ingrid Bergslid Salvesen  

 
 
 

Tromsø, 23. mars / 27. april 2006 

Årsrekneskap for Universitet i Tromsø 

Resultatrekneskap (beløp NOK i heile 1000) 
 

 Note  2005  2004 
      
Tilskott frå UFD og andre departement 1  1 156 544   1 114 018 
Tilskott frå Noregs forskingsråd 1  157 240   157 848 
Inntekt frå eksternt finansiert verksemd 1  170 572   149 882 
Sal av eigedom, utstyr og liknande 1  24 389   5 475 
Andre inntekter 1  36 063   36 737 
Sum driftsinntekter   1 544 808   1 463 960 
     
Lønnskostnader 2  (919 284)  (861 668)
Investeringar og påkostingar 3  (93 789)  (115 608)
Andre driftskostnader 4  (484 525)  (453 582)
Sum driftskostnader   (1 497 598)  (1 430 858)
     
Driftsresultat før avrekning løyvingsfinansiert verksemd   47 210   33 102 
     
Netto avrekning løyvingsfinansiert verksemd - avsetning for  
forpliktingar 

15  (60 378)  (40 630)

Netto avrekning løyvingsfinansiert verksemd - kortsiktig skuld  14, 15  12 586   6 904 
     
Driftsresultat etter avrekning løyvingsfinansiert verksemd   (582)  (624)
     
Netto finansinntekt/(-kostnad) 5  (36)  (42)
     
Ordinært resultat   (618)  (666)
     
Ekstraordinær inntekt   1 210   690 
Ekstraordinær kostnad     
Sum ekstraordinære postar 6  1 210   690 
     
Årsresultat   592   24 
     
Resultat løyvingsfinansiert verksemd belasta  
verksemdskapital: 

   

Verksemdskapital ved einingane     0 
Annan verksemdskapital     0 
     
Resultat frå eksternt finansiert verksemd   592   24 
     
Disponering av resultat frå eksternt finansiert verksemd:     
Til verksemdskapital ved einingane 16    0 
Til annan verksemdskapital 17  592   24 
     
Sum fordelt   592   24 

Balanse (beløp NOK i heile 1000) 
 

 Note 2005 2004 
EIGEDELAR   
    
Aksjar og leigebuarinnskott 7  33 214 33 390 
Behaldningar 8  1 741 1 275  
Kundefordringar 9  30 431 18 324  
Prosjektfordringar 10  72 857 76 107  
Andre fordringar 11  35 007 38 027  
Bankinnskott, kontantar og liknande 12  456 531 378 464  
SUM EIGEDELAR   629 781 545 587  
    
    
VERKSEMDSKAPITAL OG SKULD    
    
Verksemdskapital (frå eksternt finansiert verksemd)    
Bunden verksemdskapital 18  28 077 27 507 
Verksemdskapital ved einingane 16  0 0  
Annan verksemdskapital 17  110 88  
Sum verksemdskapital   28 187 27 595  
    
AVSETNINGAR FOR FORPLIKTINGAR    
Avsett del av tilskott til løyvingsfinansiert verksemd 15  238 122 177 743  
Sum avsetningar for forpliktingar   238 122 177 743  
    
SKULD    
Aksjar – motpost 7  260 289 
Leigebuarinnskott – motpost 7  3 722 4 440 
Leverandørskuld   20 617 445  
Skuldig skattetrekk   33 904 33 554  
Andre skuldige offentlege trekk   22 480 6 248  
Skuldige offentlege avgifter 13  29 188 26 940  
Avsette feriepengar   73 235 66 926  
Prosjektskuld 10  111 581 114 976  
Annan kortsiktig skuld 14  68 485 86 431  
Sum skuld   363 472 340 249  
    
SUM VERKSEMDSKAPITAL OG SKULD   629 781 545 587  

Kontantstraumoppstilling (beløp NOK i heile 1000) 
 

 2005  2004 
   
Resultat etter avrekning løyvingsfinansiert verksemd (582)  (624)
Kostnadsføring av driftsmidlar 93 789   115 608 
Endring i behaldningar (466)  50 
Endring i kundefordringar (12 107)  2 566 
Netto endring prosjektfordringar/-skuld (145)  (5 782)
Endring i leverandørskuld 20 172   (12 736)
Endring i andre tidsavgrensingspostar 10 213   11 042 
(A) Netto kontantstraum frå operasjonelle aktivitetar 110 874   110 124 
   
Endring i aksjar og leigebuarinnskott (571)  (9 192)
Kostnadsføring av driftsmidlar (93 789)  (115 

608)
(B) Netto kontantstraum frå investeringsaktivitetar (94 360)  (124 

800)
     
Endring i avsett del av midlar løyvingsfinansiert verksemd 60 379   40 630 
Netto finansinntekt/(-kostnad) (36)  (42)
(C) Netto kontantstraum frå finansieringsaktivitetar 60 343   40 588 
   
Sum ekstraordinære postar 1 210   690 
(D) Netto kontantstraum andre endringar 1 210   690 
   
(E) Netto endring i bankinnskott, kontantar og liknande  
(A-B+/-C+/-D) 

78 067   26 602 

   
(F) Behaldning av bankinnskott, kontantar og liknande ved starten av perioden 378 464   351 862 
Behaldning av bankinnskott, kontantar og liknande ved slutten av 
perioden (F+/-E) 

456 531   378 464 

   
Spesifikasjon av kontantbehaldninga ved slutten av perioden:   
   
Innskott i statens konsernkonto (ikkje renteberande) 455 449   378 459 
Andre renteberande bankinnskott 1 077   
Handkasser og andre kontantbehaldningar 5   5 
Sum bankinnskott og kontantar 456 531   378 464 

Notar til rekneskapen (alle beløp NOK i heile 1000) 
 

Rekneskapsprinsipp  
   
Årsrekneskapen er sett opp etter mal frå rekneskapsloven og god rekneskapsskikk, tilpassa universitets- og 
høgskolesektoren. 
 
Nytta rekneskapsprinsipp 
Inntekter 
Tilskott frå UFD, andre departement, statlege etatar og Noregs forskingsråd vert inntektsførte i den perio-
den tilskottet vert motteke.  
Andre inntekter er resultatførte i den perioden retten til inntekta er opptent.  
 
Det statlege løyvingsreglementet tilseier at den delen av det statlege tilskottet som ikkje er nytta ved rek-
neskapsavslutninga, er å rekne som ei forplikting. Ved årsavslutning gjerast avrekning av mottekne midlar 
mot faktisk brukte midlar. Ubrukte midlar vert førte som forplikting i balansen. 
 
Kostnader 
Kostnader er resultatført i den perioden dei er pådregne eller når det er identifisert ei forplikting. 
 
Prosjekt 
Inntekta knytt til prosjekt innanfor eksternt finansiert verksemd (EFV) vert inntektsført gjennom saldering 
av aktive prosjekt. Denne metoden tilseier at påløpte kostnader svarar til framdrifta i prosjektet. Dette gir ei 
periodisering som svarar til gåande avrekning utan forteneste. 
 
Det vert ikkje gjort ei generell vurdering knytt til latente tap i aktive prosjekt. Eventuelle tap vert som ho-
vudregel kostnadsførte ved endeleg konstatering av eventuell underdekning i prosjektet. Tap er først kjent 
ved avslutning av prosjektet.  
 
For aktive prosjekt der det er konstatert sannsynleg tap, er det avsett for latente tap. 
 
Investeringar og påkostingar 
Investeringar og påkostingar i eigedom, bygg og utstyr vert ikkje balanseførte i rekneskapen, slike anskaf-
fingar vert kostnadsførte fortlaupande. Balanse- og resultatrekneskapen inkluderer difor ikkje driftsmidlar 
eller avskrivingar. Investeringar vert definerte som anskaffingar større enn kr 30 000 enkeltvis og med ei 
levetid ut over tre år. 
 
Klassifisering og vurdering av balansepostar 
Eigedelar som er knytte til varekrinslaupet, er klassifiserte som omlaupsmidlar. Fordringar er klassifiserte 
som omlaupsmidlar viss dei skal tilbakebetalast innan eitt år etter utbetalingstidspunktet. For skuld er ana-
loge kriterium lagt til grunn. 
 
Omlaupsmidlar er vurderte til det som er lågast av anskaffingskost og verkeleg verdi. Kortsiktig skuld vert 
balanseført til nominelt beløp på etableringstidspunktet. 
 
Aksjar og andre finansielle eigedelar 
Aksjar og andre finansielle eigedelar vert i utgangspunktet balanseførte til anskaffingskost. 
 
Investeringar i aksjar gjort før 01.01.2003, der investeringar går fram av Statens kapitalrekneskap, skal 
presenterast med rekneskapsmessig netto verdi svarande til kr 0. I rekneskapen kjem dette fram gjennom 
balanseføring av ei skuld som svarar til bokført verdi av investeringa. 
 
Aksjar skaffa etter 01.01.2003, som ikkje inngår i Statens kapitalrekneskap og er finansierte ved opptent 
verksemdskapital frå den eksternt finansierte verksemda, vert balanseførte til kostpris. 
 
 
Varebehaldningar 
Lager av innkjøpte varer er verdsett til det som er lågast av anskaffingskost etter FIFO- prinsippet og verke-
leg verdi. Det vert gjort nedskriving for pårekneleg ukurans.  
 
Fordringar 
Kundefordringar og andre fordringar er førte i balansen til pålydande etter frådrag for tap. Det er gjort 
frådrag for tap i samsvar med reglane i Statens økonomireglement. 
 
Internhandel 
Alle vesentlege interne transaksjonar og mellomvære er eliminerte i finansrekneskapen. 

Pensjonar 
Dei tilsette er knytte til Statens Pensjonskasse (SPK). Det er ikkje gjort berekning eller avsetning for even-
tuell over-/underdekning i pensjonsordninga. Pensjonskostnaden for i år svarar til årleg premie til SPK. 
 
Valuta 
Pengepostar i utanlandsk valuta er vurderte etter kursen ved utgangen av rekneskapsåret. 
 
Ekstraordinære postar 
Transaksjonar som ein vurderer som uvanlege, uregelmessige og vesentlege vert klassifisert som ekstraor-
dinære. 
 
Verksemdskapital 
Universitet og høgskolar kan berre tene opp verksemdskapital innanfor den eksternt finansierte verksemda 
(EFV). Ubrukte midlar innanfor den løyvingsfinansierte verksemda sjåast på som ei forplikting, ved å vise til 
gjennomføring av statsoppdraget. 
 
Delar av dei midlane som er tent opp innanfor EFV vert førte tilbake til organisasjonen og inngår i deira 
tilgjengelege midlar til dekning av drift, anskaffingar eller andre høve innanfor formålet til institusjonen. 
Midlar som gjennom interne disponeringar er øyremerkte til slike formål, kan klassifiserast som verksemds-
kapital ved einingane. All opptent verksemdskapital ved Universitetet i Tromsø disponerast likevel av univer-
sitetsstyret eller universitetet sentralt. Universitetet i Tromsø opererer difor ikkje med «verksemdskapital 
ved einingane».  
 
Kontantstraum 
Kontantstraumsoppstillinga følgjer den direkte metoden. Oppstillinga er likevel vesentleg tilpassa universi-
tets- og høgskolesektoren. Tilpassinga er i første rekke knytt til prinsippet om kostnadsføring av investe-
ringar og at sektoren ikkje har nokon form for finansiering gjennom lån. 
 
Kontoplan 
Alle universiteta bruker NS 4102 som utgangspunkt for sin interne kontoplan. Det er gjort tilpassingar 
innanfor kontogruppe 4, som følgje av at investeringar vert kostnadsførte fortlaupande. Anskaffingar som 
etter rekneskapsloven ville blitt balanseførte, vert kostnadsførte i kontogruppe 4. 

Note 1 Spesifikasjon av driftsinntekter  
 
 2005 2004 
   
Tilskott frå UFD – ordinært 1 106 492  1 077 238  
Tilskott frå UFD – Noregsuniversitetet  24 825  22 200  
Tilskott frå UFD – Utdanning.no 12 913  4 350  
Tilskott frå UFD totalt 1 144 230  1 103 788  
   
Tilskott frå andre departement og statlege etatar  0  750  
Tilskott til Regionsenteret for barn og unges psykiske helse (RBUP Nord) 12 314  9 480  
Tilskott frå andre departement og statlege etatar totalt 12 314  10 230  
   
Tilskott frå UFD, andre departement og statlege etatar 1 156 544  1 114 018  
   
Tilskott frå Noregs forskingsråd 157 240  157 848  
    
Inntekter frå eksternt finansiert verksemd (EFV):   
Statlege etatar 91 041  78 243  
Kommunale og fylkeskommunale etatar 3 425  6 178  
Organisasjonar 13 162  8 794  
Næringsliv/privat 24 976  16 658  
EU tilskott/tildeling frå rammeprogram for forsking 9 954  5 535  
EU tilskott/tildelingar til undervisning og anna 1 636  1 699  
Stiftingar 5 125  4 654  
Andre utlandske kjelder 21 108  22 338  
Motteke løyving/tilskott 170 427  144 099  
Nytta del av bidrags-/oppdragsmidlar avsett tidlegare år (jf. note 10) 145  5 783  
   
Sum inntekter frå eksternt finansiert verksemd (EFV) 170 572  149 882  
   
Sal av eigedom, utstyr og liknande   
Sal av eigedom* 24 371  5 439  
Sal av utstyr    
Sal av andre driftsmidlar 18  36  
   
Sum sal av eigedom, utstyr og liknande 24 389  5 475  
   
Andre inntekter:   
Andre inntekter  36 063  36 737  
   
Sum andre inntekter 36 063  36 737  
   
Sum driftsinntekter 1 544 808  1 463 960  
* Gjeld i hovudsak sal av personalbustader. 
 
Som inntekt frå eksternt finansiert verksemd reknast normalt oppdrags- og bidragsinntekter som kjem frå 
andre kjelder enn direkte frå departement og Noregs forskingsråd. Eit sentralt unnatak er den årlege tildel-
inga frå Sosial- og helsedirektoratet til RBUP Nord. 

 
Note 2 Lønnskostnader, tal på tilsette mm.  
 
 2005 2004 
Lønnskostnader   
   
Lønningar 680 052   635 028  
Feriepengar 75 597   69 667  
Arbeidsgivaravgift 111 960   109 336  
Pensjonskostnader 79 823   73 456  
Sjukepengar og andre refusjonar (31 352)  (28 684)  
Andre ytingar 3 204   2 865  
Sum lønnskostnader 919 284  861 668  
   
Gjennomsnittleg tal på årsverk i rekneskapsåret  1 828  1 753  

Note 3 Investeringar og påkostingar av driftsmidlar 
 
Universitet og høgskolar skal kostnadsføre alle anskaffingar og påkostingar fortlaupande. 
Anskaffingar med ein kostpris større enn kr 30 000 enkeltvis og med ei levetid ut over 3 år reknast som 
investering. 
Vedlikehald og mindre investeringar og påkostingar vert kostnadsførte som andre driftskostnader. 
 
Rekneskapsposten består av investeringar og påkostingar til: 2005 2004 
   
Eigedom og bygg  32 842  30 593
Teknisk data- og undervisningsutstyr (vitskapleg utstyr, undervisningsutstyr 
og teknisk utstyr) 

50 571  40 354

Anleggsmaskinar og transportmidlar 159  1 046
Kontormaskinar og anna utstyr 10 217  43 615
   

Sum investeringar og påkostingar av driftsmidlar* 93 789  115 608 
 
* Merknad: Nedgangen i investeringar og påkostingar av driftsmidlar har mellom anna samanheng med at 
innflytting i Teorifagsbygget skjedde i 2004. 

 
Note 4 Andre driftskostnader   
 
 2005 2004 
Andre driftskostnader består av:   
   

Husleige 32 103   34 403 
Vedlikehald eigne bygg og anlegg 23 237   19 710 
Andre utgifter til drift av eigedom og lokale 41 680   38 205 
Mindre utstyrskjøp 67 524   66 825 
Leige av transportmidlar og utstyr 29 884   28 722 
Kjøp av tenester 52 389   39 203 
Reiser og diett 73 273   65 513 
Kostnader til tele og data (ikkje utstyrskjøp) 13 594   13 433 
Litteraturkjøp 33 249   30 089 
Andre kontorkostnader 25 373   23 553 
Andre driftskostnader 92 219   93 926 
   

Sum andre driftskostnader 484 525  453 582 

 
Note 5 Netto finansinntekt/(-kostnad)   
 
 2005 2004 
Finansinntekter   
   
Renteinntekter 3  1  
Motteke utbytte frå eigenfinansierte aksjar   
Anna finansinntekt (agio) 202  185  
Sum finansinntekter 205  186  
   
Finanskostnader   
   
Rentekostnad 111  67  
Nedskriving av eigenfinansierte aksjar   
Annan finanskostnad 130  162  
Sum finanskostnader 241  229  
   

Netto finansinntekt/(-kostnad) (36) (43) 

 
Note 6 Ekstraordinære postar   
 
 2005 2004 
Ekstraordinære inntekter   
   

Ekstraordinære inntekter* 1 210  690 
Sum ekstraordinære inntekter 1 210  690 
 

*Ekstraordinære inntekter i 2005 skuldast inntektsføring av for mykje trekt gruppelivsforsikring i 2001 
(740), samt inntektsføring av vederlagsfri overdraging av aksjar i TTO Nord AS frå UNN til Universitetet 
(470). 

Note 7 Investeringar i aksjar og selskapsandelar    
 
Investeringar i aksjar gjort før 01.01.2003, der investeringa er bokført i Statens kapitalrekneskap, skal 
presenterast med rekneskapsmessig netto verdi tilsvarande kr 0. I rekneskapen kjem dette fram gjennom 
balanseføring av ei skuld svarande til bokført verdi av investeringa. 
Aksjar skaffa etter 01.01.2003, som ikkje inngår i Statens kapitalrekneskap og er finansiert ved opptent 
verksemdskapital frå den eksternt finansierte verksemda, vert balanseførte til kostpris. 
 
 Forretningskontor Eigarandel Stemme-

andel 
Brutto balan-
seført verdi 

     
Aksjar inkluderte i statens kapital-
rekneskap*: 

    

Norsk synkrotronforskning AS Forskingsrådet, Oslo 10 % 10 % 10  
Havbruksstasjonen i Tromsø AS Kårvik, Tromsø 50 % 50 % 250  
Brutto balanseført verdi 31.12.    260  
     
Aksjar finansierte ved verksemdskapital 
EFV 

    

Lytix Biopharma AS Tromsø 22,5 % 22,5 % 1 337  
Norut Gruppen AS Tromsø 54 % 54 % 16 970  
Rya gods og skoger AS** Tromsø 100 % 100 % 9 300  
TTO Nord AS*** Tromsø 41,6 % 41,6 % 470 
Brutto balanseført verdi 31.12.    28 077  
     
Sum brutto balanseført verdi aksjar per 31.12.   28 337 

 
Leigebuarinnskott****  Einingar Partialobliga-

sjon/ kjøpesum 
Leigebuarinnskott, jf eigedomsfullmakt i tildel-
ingsbrev 

 1  1 155  

Leigebuarinnskott*****  86  3 722  
Brutto balanseført verdi per 31.12.   4 877  
     
Sum brutto balanseført verdi aksjar og leigebuarinnskott per 31.12. 32 214 
 
* Nordlysplanetariet Tromsø AS vart avvikla i ekstraordinær generalforsamling den 12.12.2005, og UFD vart 
orientert om avviklinga i brev av 16.12.2005. UFD har i brev av 02.12.2005 tatt avgjerda om avviklinga til 
etterretning. 
** Korrigering av bokført verdi for Rya Gods og Skoger AS som følgje av tinginnskott (eigedomen Ryøy) på 
kr 1,3 mill. Det er også gjort kontant kapitalinnskott på kr 100 000 i 2005. Samla gir dette ein bokført verdi 
på kr 9,3 mill. Tinginnskottet skal etter planen reverserast i 2006. 
*** Universitetet i Tromsø eig 47 aksjar i TTO Nord AS (eigarandel på 41,6 %) og Fondet ved Universitetet 
i Tromsø eig 10 aksjar (eigarandel på 8,8 %). Samla har Universitetet aksjemajoritet og vil stemme for 
50,4 % av aksjane på generalforsamlinga.  
**** Universitetet skil mellom leigebuarinnskott som er skaffa før 01.01.2003 og som er ført i statens 
kapitalrekneskap, og leigebuarinnskott som er skaffa etter 01.01.2003 i samsvar med eigedomsfullmakt i 
tildelingsbrev. 
***** I samsvar med balanseført verdi i statens kapitalrekneskap gjeld verdien av Universitetets leigebuar-
innskott innskott i burettslagsbustader. Sjølvåtte bustader (einebustader og rekkjehus) vert ikkje  
rapporterte. 

Note 8 Behaldningar   
 
 2005 2004 
Behaldningar knytte til undervisnings- og/eller forskingsverksemd:   
Internlager ved Noregs Fiskerihøgskole 910  480  
Internlager ved Det medisinske fakultet 415  350  
   
Behaldningar for vidaresal:   
Tromsø Museum, Museumsbutikken 416  445  
Sum anskaffingskost 1 741  1 275  
   
   
Behaldningar vurdert til anskaffingskost 1 741  1 275  
Behaldningar vurdert til verkeleg verdi 1 741  1 275  
Sum ukurans 0  0  
   
Sum behaldningar 1 741  1 275  

 
 

Note 9 Kundefordringar   
 
 2005 2004 
   
Kundefordringar til pålydande* 30 431  18 324  
Avsett til latent tap 0 0 
Sum kundefordringar 30 431  18 324  
   
Kostnadsført tap utgjer 48  0  
 
Aldersfordeling kundefordringar: 
Tal på 
dagar 

Ikkje 
forfalt 

1–30 31–60 61–90 91–180 181–360 >360 Sum

2005 17 690  4 069  2 960 4 979 203 530 0  30 431
2004 10 156  5 145  644 706 567 1 106 0  18 324 
 
* I summen for 2005 inngår m.a. refusjonskrav til Uninett som gjeld Tungrekneprosjektet NOTUR på 
kr 4,777 mill., refusjonskrav til Universitetsstudiane på Svalbard (UNIS) for tokt med forskingsskipet «Jan 
Mayen» på kr 2,691 mill. og krav til Eiscat som gjeld Heatingprosjektet på kr 2,400 mill. 

Note 10 Prosjektfordringar/-skuld    
 
   Endring 
 2005 2004* 1.1.-31.12.05 
   
Opptent, ikkje fakturert inntekt aktive prosjekt 72 857 76 107 (3 250) 
Forskottsfakturert inntekt aktive prosjekt (111 581) (114 976) 3 395  
Netto prosjektfordring/(-skuld) (38 724) (38 869) 145  
 
Aktive prosjekt er nullstilte, slik at bidraget per 31.12. for aktive prosjekt utgjer kr 0. Påløpte kostnader er 
brukt som estimat på framdrifta i prosjektet. Dette prinsippet er vald som ei tilnærming til gåande avrek-
ning utan forteneste, då universitetet ikkje har verktøy som gjer det mogleg å vurdere status i det enkelte 
prosjekt fortlaupande. 
Det er ikkje gjort ei generell vurdering knytt til latente tap i aktive prosjekt. Eventuelle tap vert som hovud-
regel kostnadsførte ved endeleg konstatering av eventuell underdekning i prosjektet. Tap er først kjent ved 
avslutning av prosjektet.  
For aktive prosjekt der det er konstatert sannsynleg tap, er det avsett for latente tap. 
 
Universitetet har slike hovudgrupper av prosjekt: 
Oppdragsprosjekt; dette er prosjekt som universitetet utfører for ein ekstern oppdragsgivar og der opp-
dragsgivar som hovudregel har eigedomsretten til resultata av prosjektet. Denne forma for prosjekt har 
som hovudregel ein fast pris og stiller institusjonen overfor ein finansiell risiko ved gjennomføring. Det er eit 
krav at oppdragsinntekta skal dekke estimert kostnad, medrekna indirekte kostnader, for prosjektet ved 
oppstart. 
Bidragsprosjekt; dette er prosjekt der universitetet hentar støtte frå eksterne bidragsytarar, utan konkrete 
krav til leveransar. Det er ikkje krav om fullfinansiering av slike prosjekt. Institusjonen vil som hovudregel 
ha eigedomsretten til forskingsresultatet. Tap i denne typen av prosjekt sjåast på som ordinær drift for 
institusjonen og vert ikkje avsett som latente tap i bidragsprosjekt. 
 
*Samanlikningstal for prosjektskuld og prosjektfordringar i 2004 er korrigert i høve til årsrekneskapen for 
2004. I årsrekneskapen for 2004 var prosjektskuld (forskottsfakturert inntekt på aktive prosjekt) og pro-
sjektfordringar (opptent, ikkje fakturert inntekt aktive prosjekt) oppført med respektive 84,341 mill. og 
45,127 mill. Dette inneber at samanlikningstala er korrigerte med ca. kr 31 mill. Korrigeringane i samanlik-
ningstala kjem av at det har oppstått avvik mellom akkumulerte beløp for prosjektskuld og prosjektford-
ringar i årsrekneskapen for 2004 og summen av prosjektskuld og prosjektfordringar på det enkelte prosjekt. 
Samla vert ikkje netto prosjektfordring/(-skuld), avsetningar for forpliktingar og verksemdskapitalen påver-
ka av desse korrigeringane. Det er og gjort reklassifisering av prosjekt i høve til løyvingsfinansiert og eks-
ternt finansiert verksemd. Dette utgjer kr 345 000. Jf. fotnote til note 15. 

Note 11 Andre fordringar   
 
 2005 2004 
Fordringar på tilsette:   

Reise- og ekskursjonsforskott 5 970  4 368  
Personallån 399  561  
Andre fordringar på tilsette 560  248  
   
Sum fordringar på tilsette 6 929 5 177  

   
Periodiseringar:   
   
Opptente, men ikkje mottekne/fakturerte inntekter:   

Sjukepengar** 3 200  1 494  
Fødselspengar  117  0  
Andre opptente, men ikkje mottekne/fakturerte inntekter 21  330  

   
Betalte, men ikkje påløpte kostnader (forskott):   

Husleige 3 160  3 258  
«F/F Jan Mayen» – kvartalsleige*** 6 570  6 570  
Tidsskrift (Universitetsbiblioteket)**** 14 834  17 151  

   
Sum periodiseringar 27 902  28 803  

   
Til gode meirverdiavgift*****  3 910  
Andre fordringar 176  137  
Sum andre fordringar 35 007  38 027  
 
* I summen inngår reiseforskott med kr 2,686 mill. og forskott forskarstipend i utlandet med kr 3,284 mill. 
** Refusjonskrav for perioden oktober - desember 2005 utgjer til saman ca kr 2,556 mill.  
*** Forskottsbetalt leige av "F/F Jan Mayen" for perioden 01.01. - 31.03.06, kr 6,570 mill. 
**** Førehandsbetalte tidsskrift for 2005 og 2006 til Swets & Zeitlinger utgjer respektive kr 12,508 mill. og 
kr 13,980 mill.  
***** Gjeld meirverdiavgift på arkeologiske oppdrag ved Tromsø Museum, Universitetsmuseet bokført i 
2004. 

 
 

Note 12 Bankinnskott, kontantar og liknande   
 
 2005 2004 
   

Innskott statens konsernkonto (ikkje renteberande) 455 449  378 459  
Andre bankinnskott og interimskonti (EU-midlar)* 1 077   
Handkasser og andre kontantbehaldningar 5  5  
Sum bankinnskott og kontantar 456 531  378 464  
Det er ikkje krav om at universiteta oppbevarer skattetrekksmidlar på eigen bankkonto. 
* Gjeld EU-midlar der Universitetet i Tromsø, Senter for internasjonal helse, er koordinator, jf note 14. 

 
 

Note 13 Skuldige offentlege avgifter   
 
 2005 2004 
   

Skuldig meirverdiavgift 699  
Skuldig arbeidsgivaravgift 28 489 26 940 
Sum skuldige offentlege avgifter 29 188 26 940 

Note 14 Anna kortsiktig skuld   
 
 2005 2004 
Skuld til tilsette:   
Diverse skuld til tilsette 87  23  
Sum skuld til tilsette 87  23  
Periodiseringar:   
Oppsamla, men ikkje betalte kostnader:   
Lønn 3 700  2 900  
Forskingstermin 260  700  
Straum 4 740  8 300  
Andre periodiseringar 4 625  7 926  
Sum periodiseringer 13 325  19 826  
   
Avsetning utstyr Teorifagbygget* 36 095  57 681  
Avsetning utstyr tannlegeutdanninga* 17 900  8 900  
   
Anna skuld** 1 077   
   
Sum anna kortsiktig skuld 68 485  86 430  
*  Nettoendring frå 2004 til 2005 i avsetning utstyr til Teorifagbygget og tannlegeutdanning utgjer til saman 
kr 12,586 mill., jf. note 15. 
** Gjeld EU-midlar der Universitetet i Tromsø, Senter for internasjonal helse, er koordinator, jf. note 12. 

Note 15 Netto avrekning løyvingsfinansiert verksemd    
Universitet og høgskolar skal sjå den delen av det statlege tilskottet som ikkje er brukt ved rekneskapsav-
slutninga som ei forplikting. Tildelte, unytta midlar er avrekna som forplikting. 
Det er gjort slike interne avsetningar til dei oppgitte oppgåver/føremål innanfor statsoppdraget: 
 

   Endring 
 2005 2004 1.1.-

31.12.05 
Noregs forskingsråd    
Stipendiat- og postdoktorstillingar 43 626 35 981 7 645

Avansert vitskapleg utstyr (15 933) (15 934) 1

Senter for framifrå forsking (CASTL) 2 537 1 643 894
Marin biobank  6 765 8 797 (2 032)
Norstruct 3 402 3 620 (218)
Ecosystem Finnmark 3 013 976 2 037
Strategiske omstillingsprosjekt Mat.-nat.fak. 2 209 1 448 761
Past climates of the Norwegian region  2 195 1 894 301
SHARE – informatikk 2 013 1 369 644
Stimulering av internasjonalt FoU-samarbeid  1 889 2 231 (342)
Expression and function of disease related genes in Atlantic salmon  1 889 1 716 173
Rettslege problemstillingar innan kystsoneforvalting 1 118 477 641
Andre forskingsrådsprosjekt 22 151 12 845 9 306

Sum Noregs forskingsråd 76 874 57 063 19 811
   

Tilknytte organ (§ 1.4.4 UHL)    
Noregsuniversitetet 346 1 850 (1 504)

Utdanning.no 1 998 887 1 111 

Sum tilknytte organ 2 344 2 737 (393)
   

Regionsenteret for barn og unges psykiske helse (RBUP) 2 342 1 942 400
   

Andre avsetningar    
Undervisning, forsking, formidling og samlingsarbeid:    
Stipendiatar/postdoktorstillingar 41 040 28 447 12 593 
Forskingsdrift og anna drift 20 781 12 169 8 612 
Etablering av nye studium 1 254 2 605 (1 351)
Vitskapleg utstyr 10 534 494 10 040 
Strategiske forskingstiltak 6 447 7 660 (1 213)
Etter- og vidareutdanning 1 998 (1 998)
Kvalitetsreforma 10 800 (10 800)
Arktisk universitet 817 1 000 (183)
Sikring og bevaring av samlingar 1 900 4 500 (2 600)
   

Sentral infrastruktur og administrasjon:  
Investering i og vedlikehald av bygg 60 850 36 479 24 371 
IT- infrastruktur (administrative system) 2 000 3 331 (1 331)
Bibliotekteneste 3 794  3 794 
Opplæringstiltak 2 100 600 1 500 
Fartøydrift 2 500  2 500 
Ordinær drift 2 545 5 919 (3 374)
Sum 156 562 116 002  40 560 
   

Udisponerte midlar ved einingane    
Udisponerte midlar ved styret    
   

Sum avsett del av tilskott til løyvingsfinansiert verksemd* 238 122 177 744 60 378

     
Avsetning utstyr Teorifagsbygget 36 095 57 681 (21 586)
Avsetning utstyr tannlegeutdanninga 17 900 8 900 9 000
Avrekning løyvingsfinansiert verksemd – kortsiktig skuld ** 53 995 66 581  (12 586)
 

Note 15 er delvis omstrukturert i høve til årsrekneskapen for 2004.  
 
*Samanlikningstalet for 2004 som gjeld sum avsett del av tilskott til løyvingsfinansiert verksemd, er korri-
gert med kr 345 000 i høve til årsrekneskapen for 2004. Dette følgjer av reklassifisering av prosjekt som eit 
ledd i arbeidet med å sikre korrekt avgrensing mellom løyvingsfinansiert og eksternt finansiert verksemd. 
Summen gjeld reklassifisering av Forskingsrådsprosjekt og prosjekt knytt til RBUP nord og tilknytte organ. 
** Jf note 14. 

Note 16 Verksemdskapital ved einingane   
   
Universitetet i Tromsø opererer ikkje med «verksemdskapital ved einingane». 

 
 

Note 17 Annan verksemdskapital  
Universitet og høgskolar kan ikkje etablere verksemdskapital innanfor den løyvingsfinansierte verksemda, 
sjå note 15. Opptent verksemdskapital svarar dermed til resultatet frå den eksternt finansierte verksemda. 
Annan verksemdskapital svarar til tilgjengeleg kapital etter at det er tatt omsyn til internt disponert andel av 
resultatet, sjå note 16.  
  
Annan verksemdskapital per 01.01. 88  
Overført frå verksemdskapital ved einingane  
Underskott løyvingsfinansiert verksemd belasta annan verksemdskapital  
Overført til/frå bunden verksemdskapital ved investering i aksjar (570) 
Overført frå årets resultat 592  
Annan verksemdskapital per 31.12. 110  

 
 

Note 18 Bunden verksemdskapital  
Universitet og høgskolar kan nytte verksemdskapital frå EFV til å finansiere investeringar i randsone-
verksemd. Når verksemdskapital er nytta til dette formålet, er den å rekne som bunden verksemdskapital, 
dvs. den kan ikkje nyttast til å dekkje eventuelle underskott innanfor den gåande drifta. 
  
Bunden verksemdskapital 01.01.* 27 507 

Overført frå:  
Verksemdskapital ved einingane   
Annan verksemdskapital 570  
Overført til:  

Annan verksemdskapital ved nedskriving av aksjar/sal av aksjar  

Bunden verksemdskapital per 31.12. 28 077  

  
Bokført verdi balanseførte aksjar/leigebuarinnskott 33 214  

Leigebuarinnskott, jf eigedomsfullmakt i tildelingsbrev, jf. note 7 (1 155) 
Bokført verdi gjeld balanseførte aksjar og leigebuarinnskott i statens kapitalrekneskap,  
jf. note 7 

(3 982) 

Netto verdi balanseførte aksjar og leigebuarinnskott 28 077  
 
* Korrigering av bunden verksemdskapital som følgje av tinginnskott (eigedomen Ryøy) i Rya Gods og 
Skoger AS på kr 1,3 mill. Tinginnskottet skal etter planen reverserast i 2006. 

 
Tromsø, 16. februar / 27. april 2006 

Revisjon av rekneskapen 2005 for Universitetet i Tromsø 
 
Etter lov om Riksrevisjonen av 7. mai 2004 er Riksrevisjonen revisor for Universitetet i Tromsø. 

Ved fullføringa av den årlege revisjonen skriv Riksrevisjonen eit avsluttande revisjonsbrev som 
summerer opp konklusjonane frå arbeidet. Dette brevet vert ikkje offentleg før Riksrevisjonen har 
rapportert om resultata av revisjonen til Stortinget i oktober/november, jf. lov om Riksrevisjonen 
§ 18 (2). 

Styret er orientert om resultatet av årets revisjon. 
 
 

 





 
 
 

 
 
 
 
 
 
 
 

 
 
 
 
 
 
 
 
 
 
 
 
 
 
 

 




